
1 §. Пирӗн калаҫу.

Ачасем.

Анюк амӑшӗ шыв кӳме кайнӑ. Анюка вӑл пӗчӗк 
Петюка пӑхма хушса хӑварнӑ. Петюк амӑшӗнчен ҫы- 
вӑрса юлнӑ. Амӑшӗ тухса кайсанах, вӑл ыйхӑран вӑ- 
раннӑ. Унӑн ҫиесси килнӗ, вара вӑл йӗме пуҫланӑ. 
Анюк ӑна теттесем парса йӑпатнӑ, анчах Петюк ҫап- 
лах йӗнӗ. Ним тӑвайманнипе аптӑраса, Анюк та йӗме 
тытӑннӑ.

Амӑшӗ, таврӑнсан:
— Мӗншӗн йӗре- 

тӗр?—тесе ыйтнӑ.
Анюк каланӑ:
—■ Эсӗ ытла нумай 

тӑтӑн, Петюк йӗрет. Ана 
шеллесе эпӗ те йӗтӗм, — 
тенӗ.

— Мӗншӗн йӗрет 
вӑл?— ыйтнӑ амӑшӗ.

— Пӗлместӗп. Вӑл калаҫмасть, — тенӗ Анюк.
Амӑшӗ Петюка сӗт панӑ та, Петюк йӗме чарӑннӑ.

Петюкӑн ҫиееси килнине Анюк мӗншӗн пӗлеймен?
Анюк мёншӗн йӗнине амӑшё мёнле пӗлнӗ?
Амӑшён сӑмахӗсене тепёр хут вуласа тухӑр. Вӑл Анюкран 

мён ҫинчен ыйтнӑ?
Анюк сӑмахӗсене тепёр хут вуласа тухӑр. Амӑшне вӑл 

мён каласа панӑ?

/Г*;

Эпир сӑмахсемпе калаҫатпӑр.
Калаҫнипе, сӑмахсемпе эпир хамӑр мӗн шухӑш- 

ланине каласа пама пултаратпӑр.

2 §. Картина тӑрӑх калаҫни.

Картина ҫинче камсене 
ӳкерсе кӑтартнӑ?

Сержантӑн кӑкӑрб ҫинче 
мӗн пур?

Сержанта мёншён орден 
панӑ?

Сержант мӗн тӑвать?

Ӑна камсем итлеҫҫӗ? 
Сержант ачасене мён 

ҫинчен каласа парать? 
Куна мӗнле пӗлмелле? 
Сержант каласа панине 

вуласа тухӑр.

И ван ов  сер ж ан т  каласа пани.
Иванов ҫартан аманса таврӑннӑ та колхоза счето- 

вода кӗнӗ. Унӑн кӑкӑрӗ ҫинче орден йӑлтӑртатса тӑнӑ. 
Ачасен Иванова мӗнле ӗҫсемшӗн орден панине пӗлес 
килнӗ.

Иванов вӗсене акӑ мӗн каласа панӑ:
— Вӑрҫӑ пуҫлансанах, эпӗ фашистсене хирӗҫ ҫа- 

пӑҫма фронта кайрӑм.
Пӗрре начальник мана разведкӑна ячӗ. Разведкӑна 

эпӗ ҫӗрле тухса кайрӑм. Мана нимӗҫсем ӑҫта тӑнине 
пӗлсе килме хушрӗҫ. Эпӗ шыв урлӑ пӗр сасӑ кӑларма- 
сӑр ишсе каҫрӑм та нимӗҫсем ӑҫта тӑнине пӗтӗмпех



Ачасем ӑҫта лараҫҫӗ? Витре ҫумӗнче мӗн ларать?
Миҫен вёсем? Ҫаксене эсир мӗнле пӗлтӗр?
Вӗсем мӗн тӑваҫҫё? 'Ачасем мӗн ҫинчен калаҫ-
Пуллавӗсем мӗнпе тытаҫҫӗ? нине пӗлме пулать-и?
Ҫыран хӗррине вӗсем мӗн Мӗншӗн пӗлме ҫук?

лартнӑ?

пӗлтӗм. Каялла ишсе каҫнӑ чухне нимӗҫсем мана кур- 
чӗҫ те пеме тытӑнчӗҫ. Мана ураран персе амантрӗҫ. 
Анчах эпӗ ишме чарӑнмарӑм. Пӗтӗм вӑя пухса, шыв 
урлӑ ишсе каҫрӑм та мӗн курнине начальнике каласа 
патӑм. Ҫавӑншӑн ӗнтӗ мана орден пачӗҫ.

3 §. Картина тӑрӑх каласа пани.

Ача мён ҫинчен шухӑшлать? 
Ана мӗнле пӗлмелле?

Салтак мӗн вулать? 
Ӑна мёнле пӗлмелле?



Ҫынсем хӑйсен шухӑшӗсене сӑмахпа каласа 
е ҫырса пӗлтереҫҫӗ.

Эпир хамӑр мӗн-мӗн шухӑшланине, мӗн-мӗн 
тунине, курнине е илтнине сӑмахпа каласа е 
ҫырса пӗлтерме пултаратпӑр.

Калаҫнӑ е ҫырнӑ чухне эпир сӑмахсене пӗр- 
пӗринпе ҫыхӑнтарса предложени тӑватпӑр.

4 §. Предложени.

Сунарҫӑ пӑшал Автан авӑтать. 
перет.

Тилё чӑх тытать.

Асанне чӑлха 
ҫыхать.

Хёрача чечексем Анне кёпе ҫёлет. 
шӑварать.

Кунта миҫе картинка? Миҫе предложени?
Пёрремӗш, иккӗмёш, тӑваттӑмӗш, улттӑмёш картинкӑсем 

айёнчи предложенисене вуласа тухӑр.
Иккёмёш картинка айӗнчи предложенире мӗн ҫинчен 

каланӑ?

Тӑваттӑмёш картинка айӗнчи предложенире кам ҫинчен 
каланӑ ?

Пиллӗкмӗш картинка айӗнчи предложенире кам ҫинчен 
каланӑ?

1-мӗш х ӑ н ӑ х т а р у .  Картинкӑсем айёнчи предложенисене 
йӗркипе вуласа тухӑр.

Кашни предложени вӗҫленнӗ уйрӑм шухӑша 
пӗлтерет.

Вуланӑ чухне кашни предложени хыҫҫӑн ча- 
рӑнса тӑмалла.

Предложение ҫырса пӗтерсен, вӗҫне точка 
лартмалла.

Кашни предложение пысӑк саспаллипе пуҫ- 
ласа ҫырмалла.

2-мӗш хӑ н ӑ х т а р у .  Ҫак статьяна вуласа тухӑр.

Ҫулла.
Хӗвел хӗртсе пӑхать. Хирте ыраш саралчӗ. Колхоз- 

никсем тырӑ вырма хатӗрленеҫҫӗ. Ачасем урамра лап- 
талла выляҫҫӗ.

Ҫак статьяра хёвел ҫинчен мӗн каланӑ?
Ыраш ҫинчен мён каланӑ? Колхозниксем ҫинчен? Ачасем 

ҫинчен?
Статьяра миҫе уйрӑм шухӑш? Миҫе предложени?

-

Кашни картинка тӑрӑх предложени туса калӑр.
Кашни предложени хыҫҫӑн чарӑнса тӑрӑр.
3-мӗш х ӑ н ӑ х т а р у .  Хӑвӑр тунӑ предложенисене ҫырса 

хурӑр. Кашни предложени хыҫҫӑн точка лартӑр.



4-мёш х ӑ н ӑ х т а р у .  Ҫак статьяна вуласа тухӑр.

П акш а йӑви.
Ванюкпа Сашук вӑрмана кайнӑ. Вӗсем вӑрманта пӗр 

йывӑҫ хӑвӑлӗнче пакша йӑви курнӑ. Йӑвине Ванюк 
хӑпарса пӑхнӑ. Пакши йӑвинче пулман. Унта мӑйӑрсем 
анчах пулнӑ. Пакша мӑйӑра хӗлле валли хатӗрленӗ. 
Ачасем пакша мӑйӑрне тивмен.

Статьяра миҫе уйрӑм шухӑш? Статьяра миҫе предложени? 
Ҫак ыйтусем ҫине статьяри сӑмахсемпе ответ парӑр: 
Ванюкпа Сашук ӑҫта кайнӑ? Вёсем вӑрманта мӗн курнӑ? 

Ванюк мӗн тунӑ? Пакша йӑвинче мён пулнӑ? Мӑйӑра унта 
кам тултарнӑ?

5 §. Предложени тата сӑмахсем.

Кӗркунне.
Ҫу иртрӗ. Хура кӗр ҫитрӗ. Кӑвак пӗлӗт хупланчӗ.. 

Хӗвел пӗлӗт айне пытанчӗ. Хирсем ҫаралчӗҫ. Кайӑк- 
сем кӑнтӑр енне вӗҫсе кайрӗҫ.

Кунта миҫе предложени?
Пӗрремёш предложенире мён ҫинчен каланӑ? Мён иртрӗ? 
Иккӗмӗш предложенире мӗн ҫинчен каланӑ? Мён ҫитрӗ? 
Тӑваттӑмӗш предложенире мӗн ҫинчен каланӑ? Мӗн пы- 

танчё?
Кашни предложени сӑмахсенчен пулать. |  

Пӗрремӗш предложенире миҫе еӑмах? Иккёмёшӗнче миҫе 
сӑмах? Тӑваттӑмӗшёнче миҫе? Улттӑмёшёнче миҫе?

5-мӗш х ӑ н ӑ х т а р у .  Ҫак сӑвва сасӑпа вулӑр.
Кун кӗскелет. Шӑнкӑрчсем кайнӑ.
Ҫӗр нӳрленет. Хирсем ҫаралнӑ.

Сӑвӑра миҫе предложени? Кашни предложенире миҫе сӑмах?
6-мӗш х ӑ н ӑ х т а р у .  Вӑрман ҫинчен, шыв ҫинчен, лаша 

ҫинчен, ӗне ҫинчен, ачасем ҫинчен хӑвӑртан икшер сӑмахлӑ 
предложенисем тупса калӑр.

7-мӗш хӑн ӑхт ару .  Кӗркунне ҫинчен, хёл ҫинчен, кирек 
мӗн ҫинчен виҫшер сӑмахлӑ предложенисем тупса калӑр.

6 §. Сыпӑксем.

Тырӑ вырни.
Тулӑ ӑнса пулнӑ. Колхозниксем тырӑ выраҫҫӗ„ 

Машинӑпа вырма ҫӑмӑл. Машина вырать, ҫынсем кӗл- 
те ҫыхаҫҫӗ. Ӗҫ ӑнса пырать.

8-мӗш х ӑ н ӑ х т а р у .  Ҫак предложенисенчи кашни сӑмаха> 
сыпӑкӑн-сыпӑкӑн уйӑрса ҫырса илёр.

Т ӗ с л ӗ х : Ту-лӑ ӑн-са пул-нӑ.

Сӑмахсем сыпӑксем ҫине пайланаҫҫӗ.
Сӑмахра миҫе уҫӑ сасӑ, ҫавӑн чухлӗ сыпӑк пулать. I 
Юрланӑ чухне е темиҫен пӗр харӑс вуланӑ чухне

сӑмахсене сыпӑкӑн-сыпӑкӑн каласа пыраҫҫӗ.

Кавалеристсем.
Пирӗн утсем пит шухӑ. Хӗҫсем те пирӗн ҫивчӗ. 
Таса пирӗн утсем. Эпир — кавалеристсем.
9-мӗш х ӑ н ӑ х т а р у .  Сӑвӑри кашни сӑмаха, сыпӑксем ҫине  

уйӑра-уйӑра, сыпӑксем хушшине кёске йёр туртса ҫырса илёр- 
Сӑвва хорпа вуламашкӑн пӑхмасӑр калама вёренӗр.

Вӑйӑ.
1. Ка л а  са пӗ т е р .

Ачасем ҫакӑн пек вӑйӑ шухӑшласа кӑларнӑ. Вӗсем 
■сӗтел тавра ларса тухнӑ та ҫапла калаҫса татӑлнӑ: 
пӗрне-пӗри тутӑр пӑрахса парса, сӑмахӑн пирвайхи 
сыпӑкне каламалла. Тутӑрне илекеннин ҫав сыпӑкпа 
пуҫланакан сӑмах тупса каламалла.

Сӑпани Сашука тутӑр 
пӑрахса панӑ та ти тенӗ. 
Сашук: т и лӗ , тенӗ. Ун- 
тан Сашук тутӑра Аль- 
тюка пӑрахса панӑ та ку  
тенӗ. Альтюк: кукӑлъ, 
тенӗ. Вӑл тутӑра Лисука 
пӑрахса панӑ та ар тенӗ. 
Лисук: арман, тенӗ.

2. К а м ӑ н  с ӑ м а х  ы т л а р а х ?
Ачасем тата ҫакӑн пек вӑйӑ тупнӑ. Вӗсем пӗр-пӗр сы- 

пӑк каланӑ. Унтан пилӗк минут хушши ҫав сыпӑкпа 
пуҫланакан сӑмахсем тупса ҫырса пынӑ. Ытларах сӑмах 
тупса ҫыраканни тепӗр сыпӑк каланӑ та вӑййа ҫӗнӗ- 
рен пуҫланӑ.

Малтан вӗсем ку  сыпӑкпа пуҫланакан сӑмахсем 
тупнӑ.

Сӑпани ҫак сӑмахсене ҫырма ӗлкӗрнӗ: курӑк, купӑс, 
.купӑста, кукӑлъ, кушак.

Сашук ҫак сӑмахсене ҫырнӑ: курӑс, купӑс, кукӑль.
Альтюк ҫак сӑмахсене ҫырнӑ: кукӑль, курӑк, кучан , 

мупа.
Лисук ҫак сӑмахсене ҫырнӑ: курӑс, кукӑль, купӑс.
Ытларах сӑмах тупса ҫыраканни Сӑпани пулнӑ. Вӑл 

тепӗр сӑмах сыпӑкӗ шухӑшласа каланӑ та вӑййа ҫӗнӗ- 
рен пуҫланӑ.
ю



7 § Сыпӑксенчен сӑмахсем тӑвасси.

ка
КУ Р \  

ка 
сӑп /

ҫӑ
ҫӑ-кӑр
ҫӑ-мар-та

т ӑ р \  / к а

/ р а с
[
\ п а н

п у \
ал—са
ӑ /

/ х ӑ р  
са—лат 

\ р а й

ҫӑ
ҫул-ҫӑ

су-нар-ҫӑ
к ӑ \  ча /л а н

ал | 
с а /  \ с и ш

ш ак \р ӑк  / п ӑ с
I

рӑс—

ар

п а /ҫ ы н \м а н

КУ —чан

р а к /л а ч  \ к ӑ л ь

л ӑ \  /  на
лӑк\; /л а
п ат/| а | \к а  

тӑ /  \ч а

8 §. Сӑмахсене пӗр йӗркерен тепӗр йӗркене
куҫарасси.

1. Сӑмахӑн пайӗсене пӗр йӗркерен тепӗр йӗр- 
кене сыпӑкӑн-сыпӑкӑн анчах куҫарма юрать:

кол-хоз-яик , ху-ла-сем , вӗ-ре-не-кен.
2. Пӗр уҫӑ саспаллине йӗркере хӑварма та, те- 

пӗр йӗркене куҫарма та юрамасть; ҫапла куҫар- 
малла:

япа-ла  кӑ-сӑя
са-рая учи-телъ-ни-ца

10-мӗш х ӑ н ӑ х т а р у .  Сӑмахсене ҫырса илӗр, вӗсене пӗр 
йӗркерен тепёр йӗркене куҫармаллине кӗске йӗрсемпе уйӑр- 
са кӑтартӑр.

Арӑс-лан , укӑлча, урапа, кӑсӑя, асатте, асанне, 
енчӗк, эрешмен, юрлакан, Урине, Укахви, ӑмӑрту, 
ярапа, каюра.

Шерепе, сӗреке, анкарти, аслати, картлашка, кӑ- 
пӑшка, ӳпре, вӑрман, сӑвӑслан, шӑнкӑрав, урпа, купӑста, 
сакӑлта.

11-мӗш х ӑн ӑхт ару .  Ҫак сӑвва ҫырса илёр. Сӑмахсене пӗр 
йӗркерен тепӗр йӗркене мёнле куҫармаллине кӗске йёрсемпе 
уйӑрса кӑтартӑр.

Васкарӗ поезд хӑвӑрт-хӑвӑрт.
Ҫӗрпӳ, Канаш хыҫа юлать.
Васкарӗ поезд шӑкӑрт-шӑкӑрт,— 
ҫӗршыв столицине каять.

3. Ъ, ь паллӑсене вӗсен умӗнчи хупӑ саспал- ; 
линчен уйӑрса куҫарма юрамасть.

Сӑмахсене сыпӑксем ҫине ҫапла уйӑрмалла:
конь-ки разъ-езд
кукӑлъ-пе ҫемь-ея

12-мӗш х ӑ н ӑ х т а р у .  Ҫырса илёр, сӑмахсенче тёл пулакан 
ь саспаллисене аялтан йӗр туртса палӑртӑр.

Пирӗн ҫемьере пилӗк ҫын.
Эпӗ кӗсъене ытлашши япала чиксе ҫӳреместӗп. 
Писательсем съезда пухӑннӑ.
Пирӗн ял чугун ҫул разъездӗнчен инҫе мар. 
Вӑйлӑ ҫил вӗрет, мӑръере улать.

4. Хупӑ саспаллине ун хыҫӗнчи уҫӑ саспаллин- ’
’ чен уйӑрса куҫарма юрамасть.

Сӑмахсене сыпӑксем ҫине ҫапла пайламалла: 
карт-лаш-ка кан-тӑк
кӑ-пӑш-ка эреш-мея

13-мӗш х ӑ н ӑ х т а р у .  Сӑвва ҫырса илёр. Сӑмахсене, пёр 
йёркерен тепёр йӗркене мёнле куҫармаллине кӑтартса, кӗске. 
йёрсемпе уйӑрса ҫырӑр.

Ӗнтӗ ҫулҫӑ вӗҫет йывӑҫсем ҫинчен, 
кӗр хӗвелӗ пӑхать йӑлтӑр-йӑлтӑр.
Халь ҫумасть вутлӑ ҫумӑр ҫӗршывӑм ҫинче, 
ҫил юрлать: Ҫӗнтерӳ сывӑ пултӑр!

5. Сӑмахра икӗ пӗр пек саспалли юнашар пул- | 
сан, вӗсене пӗр-пӗринчен уйӑрса куҫармалла:

асат-те ҫамрӑк-ки
варинк-ке чӑмӑрк-ка

14-мӗш х ӑ н ӑ х т а р у .  Предложенисене ҫырса илёр. Икё пёр 
пек саспалли юнашар чухне сӑмахсене пёр йёркерен тепёр 
йӗркене мёнле куҫармаллине кӑтартса, кӗске йёрсемпе уйӑр- 
са ҫырӑр.

Ҫулла эпир вӑхӑта аван ирттертӗмӗр. Час-часах 
вӑрмана каяттӑмӑр, ҫырла, мӑйӑр, кӑмпа тататтӑмӑр. 
Хирте тырӑ вырнӑ хыҫҫӑн пучах пуҫтараттӑмӑр. Кул- 
ленех шыва кӗреттӗмӗр. Тӗрлӗ вӑйӑсем выляттӑмӑр.

9 §. Сасӑсемпе саспаллисем,

А-рӑс-лан.

Малтанхи сыпӑкра миҫе сасӑ? Иккӗ- 
мёшёнче миҫе сасӑ? Виҫҫёмӗшёнче 
миҫе?

Ҫырнӑ чухне сасӑсене саспаллисемпе паллӑ 
тӑваҫҫӗ. Саспаллисен йышӑннӑ йӗркине алфавит 
теҫҫӗ.

Чӑваш алфавитӗнче 37 саспалли.

А Л Ф А В И Т. 
а, ӑ, б, в, г, д, е, ё, ӗ, ж, з, и, й, к, л, м, 
н, о, п, р, с, ҫ, т, у , ӳ, ф, X, ц, ч, ш , щ, 

ъ ,  ы, ь, э, ю, я.
Алфавита пӑхмасӑр калама вӗренес пулать.

15-мӗш х ӑ н ӑ х т а р у .  Сӑмахсене вуласа тухӑр. Кашни сӑ- 
махра миҫе сыпӑк? Миҫе саспалли? Миҫе сасӑ?

Рак. Упа. Ҫӑка. Супӑнь. Кровать.
13



Сасӑсемпе саепаллисен хисепС пур сӑмахсенче те пёр п е-  
кех-и? Супӑнь сӑмахра миҫе саспалли? Миҫе сасӑ?

Пӗр сӑмахрах хӑш чухне сасӑсен хисепӗ сас- [ 
паллисен хисепӗпе пӗр пек пулмасть.

Хӑш-пӗр сӑмахсенче саспаллисен хисепӗ сасӑ- 
сен хисепӗнчен ытларах е сахалтарах пулать.

16-мӗш хӑн ӑхт ару .  Ҫак сӑмахсене вуласа тухӑр. Кашни 
сӑмах миҫе саспаллирен тата сасӑран пулнине каласа парӑр.

Букварь. Кукӑль. Мӑя. Юпа. Хурӑн. Мӑкӑнь.

10 §. Уҫӑ сасӑсемпе хупӑ сасӑсем.
17-мӗш х ӑ н ӑ х т а р у .  Ҫак уйрӑм сасӑсене калӑр: а, у , ы, 

м, п, к, т.

Хӑш сасӑсене каланӑ чухне ҫӑвар ытларах уҫӑлать?
Хӑш сасӑсене каланӑ чухне ҫӑвара хупарах калатпӑр?
Хӑш сасӑсене каланӑ чухне ҫӑвартан сывлӑш ҫӑмӑл тухать? 
Хӑш сасӑсене каланӑ чухне сывлӑш ҫӑмӑллӑнах'тухмасть?

a, ӑ, ӗ, и, о, у , у , ы, э сасӑсене уҫӑ сасӑсем 
теҫҫӗ.

б, в. г, д, ж, з, ӑ , к, л, м , н, п, р, с, ҫ, т,
ф, х , ц н, ш, щ сасӑсене хупӑ сасӑсем теҫҫӗ.

b, ь паллӑсем нимӗнле сасса та пӗлтермеҫҫӗ.’

18-мёш хӑн ӑхт ару.  Ҫак сӑмахсене сасӑпа каласа тухӑр. 
Вӗсенче е, ё, ю, я сасӑсем мӗнле илтӗннине асӑрхӑр.

Яшка. Ялав. Юмах. Юрӑ. Енчӗк. Ҫемье. Мӑръе. 
Ӗлка. Мӑян. Каюра.

Сӑмах пуҫламӑшӗнче уҫӑ сасӑ хыҫҫӑн тата б-па 
' ь паллӑсем хыҫҫӑн е, ё, ю, я  саспаллисем икӗ сас- 
; са пӗлтереҫҫӗ: е— йе, ё— йо, ю—йу, я —йа. Ҫав е, ё,
) ю, я  сасӑсене, й  сасӑпа пӗрле илтӗннӗрен, йотован- 
: нӑй сасӑсем теҫҫӗ, вӗсем те уҫӑ сасӑсемех пулаҫҫӗ.

19-мӗш х ӑ н ӑ х т а р у .  Сӑвва ҫырса илбр, уҫӑ сасӑсене аял— 
тан йӗр туртса паллӑ тӑвӑр.

Ҫырма юхать кӗрлесе 
аслӑ ялан ҫумӗпе. 
Хӗвел, тӗрӗ тӗрлесе, 
вылять унӑн шывӗпе.

'Гӑрӑ шывӑн ӑшӗнче 
кӑвак пӗлӗт явӑнать. 
Ватӑ йӑмра тайӑлса, 
тӗсне пӑхса савӑнать.

Авӑ кӗпер ҫийӗнче 
старик ларать вӑлтапа: 
йӑпӑрт-йӑпӑрт пуллине 
улталасшӑн ӑманпа.

Вӗреннине аса илмелли ыйтусем.

Эпир хамӑр шухӑшсене мёнле майпа пӗлтеретпӗр? П р ед -  
ложени мёнсенчен пулса тӑрать? Предложенире пирвайхи сӑ- 
маха мёнле саспаллипе пуҫласа ҫыраҫҫё? Предложение ҫырсан 
пӗтерсен, мӗнле паллӑ лартаҫҫё?

Сӑмахсем сыпӑксем ҫине мӗнле пайланаҫҫё? Сӑмахра м и- 
ҫе сыпӑк пуласси мёнрен килет? Сӑмахӑн пайӗсене пёр йӗр— 
керен тепёр йёркенемӗнле куҫармалла?

Чӑваш алфавитёнче миҫе саспалли? Мёнле сасӑсене уҫ& 
сасӑсем теҫҫӗ? Мӗнле сасӑсене хупӑ сасӑсем теҫҫё? Мёнле- 
паллӑсем нимёнле сасса та пёлтермеҫҫӗ?

11 §. Ыйтуллӑ предложени.

Мӗнпур ҫутӑ тӗнчере 
мӗнле ҫӗршыв телейлӗ?
— Пирӗн ҫӗршыв телейлӗ. 
Пирӗн аслӑ ҫӗршывра— 
камӑн ячӗ чи чаплӑ?

—Сталин ячӗ чи чаплӑ. 
Эпир, совет ҫыннисем, 
камӑн ятне манас ҫук? 
Ленин ятне манас ҫук.

Сӑвӑра миҫе ыйту? Отвечбсем миҫе?
Пурё миҫе предложени?

Ыйтса каланине пӗлтерекен предложение ) 
ыйтуллӑ предложени теҫҫӗ. Ыйтуллӑ пред- 
ложени хыҫне ыйту палли (?) лартаҫҫӗ^ 

Ыйту палли хыҫҫӑн пысӑк саспаллипе пуҫласа 
ҫыраҫҫӗ.

20-мӗш хӑн ӑхт ару.  Ҫак ыйтуллӑ предложенисене вулӑр, 
З1ӗр сӑмахпа ответ парӑр.

Т ӗ с л ӗ х :  Эсё ҫыру ҫырма пӗлетӗн-и?— Пӗлетӗп.

Эсё ҫыру ҫырма пӗлетӗн-и? Картинӑсем тума пӗ- 
ж тӗн-и? Сӑвӑсем калама пӗлетӗн-и? Юрӑсем юрлама 
лӗлетӗн-и?

Эсӗ миҫе ҫулта? Сирӗн ял мӗн ятлӑ? Сирӗн ял ҫы- 
вӑхӗнче юханшыв пур-и? Шывӗ -мӗн ятлӑ?

Ыйтса каланӑ чухне сасӑ хӑпарать, ответ панӑ !| 
у чухне сасӑ анать.

21-мӗш хӑ н ӑ х т а р у .  Малтан ыйтӑвне, унтан ответне ву- 
лӑр. Вуласа тухсан, кашни ыйтупа унӑн ответне ҫырса илӗр.

1. Ванюк шкулта-и? Ванюк шкулта.
2. Вӑл час таврӑнать-ши? Вӑл час таврӑнать.
3. Вӑл кинона пырать-ши? Вӑл кинона пырать.

Халӗ ҫырса илнё ыйтусене лайӑхрах сӑнаса пӑхӑр-ха. Ун 
йышши ыйтуллӑ предложенисене епле тӑватпӑр?

; И, ш и  татӑксене кӗске йӗрпе ҫыпӑҫтарса ҫы- I 
}{ раҫҫӗ: вӑл-а, шкулта-и, пыратъ-ши. * |

22-мӗш х ӑ н ӑ х т а р у .  Ҫак предложенисене, малтан ыйтул- 
лӑ туса, унтан ответ парса, вуласа тухӑр.

Паян эпир экскурсие каятпӑр. Паян ҫанталӑк аван. 
Пӗлӗт тӑрӑ. Ҫумӑр пӗлӗчӗсем ҫук. Экскурсие пурте 
каяҫҫӗ. Эпир вӑрмантан ҫулҫӑсем пуҫтарса килетпӗр.

Т ӗ с л ӗ х :  П аян эпир экскурсие каят пӑр-и?
— Паян эпир экскурсие каятпӑр.

23-мӗш х ӑ н ӑ х т а р у .  Ҫак сӑвва ҫырса илёр. Кирлё ҫӗре 
точка е ыйту палли лартӑр.

Вӗтӗр-вӗтӗр вӗтӗртетсе, Ҫулҫисене тӑка-тӑка, 
кӗрхи кунта мӗн ҫӑвать сарӑ тумне мӗн хывать 
—Кӗрхи вӗт ҫумӑр ҫӑвать —Кӗрхи вӑрман тум хывать

24-мӗш х ӑ н ӑ х т а р у .  Ыйтусемпе ответсене ҫырса илёр. 
Кирлӗ ҫӗре точка е ыйту палли лартӑр.

— Пирӗн Тӑван ҫӗршыв мӗн ятлӑ
— Советлӑ Социализмлӑ Республикӑсен Союзӗ ятлӑ
— Пирӗн ҫӗршывра власть кам аллинче
— Рабочисемпе хресченсен аллинче
— Пирӗн ҫӗршыва кам ертсе пырать
— Коммунистсен партийӗ ертсе пырать

Вӑрмантан таврӑн н и .  ■
25-мӗш х ӑ н ӑ х т а р у .  Картинкӑна пӑхса тухӑр. Картинкв 

тӑрӑх ыйтусене хирӗҫ ответ парӑр.

Ачасем ӑҫта пулнӑ? (Вӗсене ятсем парса тухӑр). 
Ачасем вӑрманта мӗн тунӑ?

2. Чӑваш чӗлхи, II кл. 17



Ачасем вӑрмантан мён йӑтса таврӑнаҫҫё? 
Вӗсем мӗншӗн йытӑпа кайнӑ?
Пӗр ачи вӑрманта мӗн тытнӑ?
Мулкача вӑл мӗнле майпа тытнӑ?

26-мӗш х ӑн ӑхт ару .  Сылтӑм енче ҫырнӑ ответсене пурне 
те вуласа тухӑр. Чухласа пёлӗр: малтанхи ответӑн ыйтӑвё 
мёнле? Иккёмёш ответӑн ыйтӑвё мӗнле? Виҫҫӗмӗшён? Тӑват- 
тӑмӗшён? Пиллёкмёшён? Кашни ыйтӑва ҫырса хурӑр, ыйту 
хыҫҫӑн ответне ҫырӑр.

Ыйтусем. Огветсем.

 1  1. Вӑрмана.
 2...........................  2. Вутӑ касрӑм.
 3 ........................................  3. Аттепе.
 4 ............................... * . . 4. Пакша куртӑм.
5 .   5. Ҫук, тытаймарӑм.

27-мӗш хӑ н ӑ х т а р у .  Ҫак картинка тӑрӑх, ыйтусем ҫине 
ответ парса, пёчёк калав тӑвӑр!

Ачасем ҫун аш кап а  ярӑнни.

Ку хӑҫан пулнӑ? Ача- 
сем ӑҫта тухнӑ? Вӗсем 
миҫен пулнӑ? Вӗсем мӗн- 
мӗн ятлӑ пулнӑ? Тӑвайкки 
мӗнле пулнӑ?

Ҫунашкасем мӗнле пул- 
нӑ? Кашни ҫунашкп ҫине 
миҫен ларнӑ? Ачасем киле 
хӑҫан таврӑннӑ? Вӗсене
тӑвайкки ярӑнни кӑмӑла килнӗ-ши?

12 §. Калуллӑ предложени.

Хёвел пӗлӗт айне пытанчӗ. Ҫил вӗре пуҫларӗ. Ҫи- 
ҫӗм ҫиҫрӗ. Аслати авӑтса ячё. Вӑйлӑ ҫумӑр ҫума ты- 
тӑнчӗ.

Кунта пилӗк предложени: пирвайхинче—хӗвел ҫин- 
чен, иккӗмӗшӗнче—ҫил ҫннчен, внҫҫӗмёшӗнче—ҫиҫӗм 
ҫинчен, тӑваттӑмӗшӗнче—аслати ҫинчен, пиллӗкмӗ- 
шӗнче—ҫумӑр ҫинчен каланӑ.

Предложенире мён ҫинчен те пулин каласа 
пӗлтереҫҫӗ пулсан, ун пек предложение калуллӑ 
предложени теҫҫӗ.

Калуллӑ предложенп хыҫҫӑн точка лартаҫҫӗ.

Ыйтуллӑ предложени хыҫҫӑн мӗнле паллӑ лартаҫҫӗ? '

28-мӗш х ӑ н ӑ х т а р у .  Малтан кӗркунне ҫинчен калакан 
предложенисене, унтан хёл ҫинчен калакан предложенисене 
ҫырса илӗр.

Кунсем кӗскелчӗҫ. Ҫӗрсем вӑрӑмланчӗҫ. Колхозра 
авӑн ҫапса пӗтерчӗҫ. Вӗҫен кайӑксем ӑшӑ ҫӗршывсене 
каяҫҫӗ. Кунӗ-кунӗпе вётӗртетсе ҫумӑр ҫӑвать. Хирсем 
шурӑ юрпа витӗнчӗҫ. Шартлама сивӗсем пуҫланчӗҫ. 
Ачасем конькипе ярӑнаҫҫӗ. Шкулта ёлкӑна хатӗрленеҫҫӗ.

29-мӗш  х ӑн ӑхт ару .  „Пӑр ҫинче" ятлӑ калавӑн пуҫла- 
мӑшне вуласа тухӑр та малалла мён пулнине хӑвӑртан каласа 
парӑр. •

П ӑр ҫинче.
Ҫанталӑк сивӗтрӗ. Акӑ пӗвери шыв та ҫиелтен 

шӑнчӗ. Эпир Ванюкпа пӗве хӗррине пытӑмӑр. Ванюк 
пӑр ҫине кӗчӗ те пӑра урипе тапса пӑхать. Пӑр кӑш- 
тах шӑтӑртатать, анчах Ванюка тӳсет. Ванюк пӑр 
ҫине шаларах кӗрсе пырать. Сасартӑк пӑр шӑтӑр- 
шатӑр! турӗ те...

30-мӗш  х ӑн ӑхт ару .  Малтан колхоз ҫинчен калакан пред- 
ложенисене, унтан завод ҫинчен калакан предложенисене 
ҫырса илёр.

Ҫуркунне колхозра ҫураки пуҫланчӗ. Колхозниксем 
пурте хире тухрӗҫ. Заводра гудок кӑшкӑртрӗ. Рабо- 
чисем завода ӗҫе кайрӗҫ. Мӑлатуксен сасси янӑрама 
тытӑнчӗ. Тракторсем кӗрлеҫҫӗ. Колхозниксем хӗрсе 
тырӑ акаҫҫӗ. Станоксем хусканчӗҫ. Завод кӗрлесе 
тӑрать.

31-мӗш х ӑ н ӑ х т а р у .  Ҫырса илёр, кашни калуллӑ предло- 
жение ҫырса пӗтерсен, точка лартӑр, точка хыҫҫӑн пысӑк сас- 
паллипе пуҫласа ҫырӑр.

Хӗллехи ир.
Тул ҫутӑлчӗ ҫынсем ыйхӑран вӑранчӗҫ хӗрарӑмсем 

вут хутаҫҫӗ мӑръесенчен тӗтӗм тухать колхозниксем 
выльӑхсене апат параҫҫӗ шкул ачисем шкула кайма 
хатӗрленеҫҫе.

13 §. Кӑшкӑруллӑ предложени.
— Асатте, юмах ярса пар-ха тархасшӑн!

Эсӗ мана ӗнер юмах яма пулсаттӑн!
— Эсӗ, асатте, коньки тӑвас тесеттӗн!
— Эсӗ мана шӑхлич туса парӑп теттӗн!
— Юрӗ, тӑвӑп коньки те, шӑхлич те. Ярса парӑп 

юмах-халапсем те.
Ачасем аслашшёне мён-мӗн туса пама йӑлӑннӑ?
Аслашшӗ вӗсене хирёҫ мӗн каланӑ?

Ачасем урайӗнче вылянӑ. Амӑшӗ тепӗр пӳлёмре 
кӗпе ҫӗлесе ларнӑ. Сасартӑк кӗтесре темӗн кӑчӑртат- 
тарни илтӗннӗ те, унтан шӑши чупса тухнӑ.

Ачасем хӑраса ӳкнӗ те кӑшкӑрса янӑ:
— Анне! Анне! Часрах кил кунта! Эпир хӑратпӑр! 

Кама чӗнсе кӑшкӑрнӑ ачасем? Вӗсем мӗн тесе кӑшкӑрнӑ?
Предложени вӑйлӑн хумханса каланине (йӑлӑн- 

нине, тӗлӗннине, хӑранине, савӑннине) кӑтартать 
пулсан, ун пек предложение кӑшкӑруллӑ предло- 
жени теҫҫӗ.

Кӑшкӑруллӑ предложение кӑшкӑруллӑ сасӑпа 
калаҫҫӗ.

Сыеӑ пулт ӑр пирӗн. аслӑ Тӑван ҫӗршыв!
32-мӗш х ӑ н ӑ х т а р у .  Предложенисене вуласа тухӑр. Ву- 

ласса сасӑпа, илемлё те уҫҫӑн вулӑр. Предложенисем хыҫҫӑн 
мӗнле чарӑну палли лартнӑ? Предложенисене ҫырса илёр.

Сывӑ пултӑр Совет Ҫарӗ!
Сывӑ пулччӑр Социализмлӑ Ӗҫ Геройӗсем!
Мухтав сана, Тӑван ҫӗршыв!
Мухтав паттӑр совет лӗтчикӗсене!

Кӑшкӑруллӑ предложени хыҫҫӑн кӑшкӑру пал- 
I ли (!) 1артаҫҫӗ. |

Кӑшкӑру палли хыҫҫӑн пысӑк саспаллипе пуҫ- 
ласа ҫыраҫҫӗ.

21



33-мӗш хӑн ӑхт ару.  Ҫырса илӗр, кӑшкӑруллӑ предложе- 
Н1{сем хыҫҫӑн кӑшкӑру палли лартӑр.

Хёветле, кил кунта часрах 
Вӗҫ, вёҫ, куккук, вӗҫ, куккук 
Пӑрӑнӑр ҫул ҫинчен, автобус килет 
Ачасем, апат пиҫнӗ, тӑрӑр часрах

г~

СыЛй > шлилгшр, СоСълг' 
Ҫарл !

члигмг, м^аслгаС пил, 
ирек ҫӗОмиушӗиоӑл!

Чёнӳеене сасӑпа, илемлӗн те ӳҫҫӑн вулӑр.

34-мӗш х ӑ н ӑ х т а р у .  Стахановецсем ҫинчен, геронсем 
Ҫинчен, Тӑван ҫёршыв ҫинчен хӑвӑр чӗнӳсем туса калӑр.



14 §. Ыйтуллӑ, калуллӑ, кӑшкӑруллӑ предложенисем
ҫинчен аса илни.

35-мӗш х ӑ н ӑ х т а р у .  Сӑвӑри кӑшкӑруллӑ тата ыйтуллӑ 
предложенисене кӑтартса парӑр.

Ачасем! Пурте манхыҫҫӑн! Эпир аслӑ ҫӗршывра 
Харӑс, харас утӑр! чи телейлӗ мар-и?
Ачасем, эсир телейлӗ! Ҫав телейшӗн звенора
Юрлӑр, харӑс юрлӑр! савӑнса юрлар-и?

36-мӗш х ӑ н ӑ х т а р у .  Ҫак калава вуласа тухӑр. Калаври 
ыйтуллӑ, калуллӑ, кӑшкӑруллӑ предложенисене кӑтартса парӑр.

Калаври предложенисем хыҫҫӑн мӗншӗн е ыйту палли, е 
точка, е кӑшкӑру палли лартнине ӑнлантарса парӑр.

Хӑраманскер .

Сергейпе Павӑл вӑрмана каяҫҫӗ. Сергей Павӑлтан 
ыйтать:

— Павӑл, эсӗ кашкӑрсенчен хӑратӑн-и?—тет.
Павӑл мухтанать:
— Мӗн хӑрамалли пур вӗсенчен! Чукмарпа парӑп 

та вӗлерӗп,—тет.
Вӑрмана кӗчӗҫ хайхисем. Павӑл хыҫалалла ҫаврӑна- 

ҫаврӑна пӑхса илет. Сергее аллинчен яра-яра илет.

Сергей Павӑла хӑратма юриех хыттӑн кӑшкӑрса яче:
— Кашкӑр!
Павӑл хӑранипе пӗшкӗнсе ларчӗ те ҫухӑрать:
— Анне!
Сергей унтан кулать:
— Эх, Павӑл, хӑраманскер,—тет.

37-м ӗш  хӑ н ӑ х т а р у .  Ҫак шӳте вуласа тухӑр, унтан ҫыр- 
са нлӗр. Кирлӗ вырӑна точка е кӑшкӑру палли лартӑр.

Упапа сунарҫӑсем.
Икӗ сунарҫӑ сунара кайнӑ. Вӗсенчен пӗри упана 

тӗл пулнӑ та юлташне чӗнет
— Макар, упа тытрӑм
— Ҫавӑтса кил эппин
— Пырасшӑн мар вӑл
— Апла пулсан, ху кил
— Хама та ямасть

38-мӗш х ӑн ӑхт ару .  Хӑвӑр тӗллӗн калулла, ыйтуллӑ, кӑш- 
кӑруллӑ предложенисем тупса ҫырӑр.

39-мӗш  х ӑ н ӑ х т а р у .  Ҫырса илӗр, предложенисем хыҫҫӑк 
к*рлё чарӑну паллисем лартӑр.

— Чи-чи кӑсӑя 
Аҫта каян, кӑсӑя
— Кантӑр вӑрри вӑрлама
— Е хуҫи курсассӑн
— Тарӑп хӑпарӑп хыр тӑрне.

4 0 -м ӗш х ӑ н ӑ х т а р у .  Ҫак предложенисене вуласа тухӑр, ук- 
тан ҫырса илёр. Кашни предложени ҫине вӑл мӗнле предложенк 
пулнине (калуллӑ-и, ыйтуллӑ-и, кӑшкӑруллӑ-и) паллӑ тӑвӑр.

— Палюк, ӑҫтан таврӑнатӑн?
— Пионерсен лагерӗнчен.
— Аван пӑхрӗҫ-и унта сире?
— Эх, аван пӑхрӗҫ-ҫке! Кунне тӑваттӑ апат ҫитерет- 

чӗҫ. Тӗрлӗ вӑйӑсем выляма, юрӑсем юрлама вӗрентрӗҫ.

15 §. Пысӑк саспаллисем.

Саспаллисем пысӑккисем тата пӗчӗккисем 
пулаҫҫӗ. Пысӑк саспаллине предложени пуҫламӑ- 
шӗнче ҫыраҫҫӗ.

41 -мӗш х ӑ н ӑ х т а р у .  Ҫырса илёр, кирлё ҫӗре точка лар- 
тӑр, точка хыҫҫӑн пысӑк саспаллипе пуҫласа ҫырӑр.

Хирте.
Ҫуркунне хирте ҫӳреме лайӑх колхозӑн хирӗ аслӑ 

тырӑ калчисем илемлӗн ешерсе лараҫҫӗ хӗвел йӑлтӑр- 
татса пӑхать ҫӳлте тӑри юррине шӑратать калча хуш- 
шинче путене авӑтать эпир чечексем тататпӑр.

42-мӗш х ӑ н ӑ х т а р у .  Ҫырса илёр, кирлӗ ҫёре точка е ыйту 
палли лартӑр тата пысӑк саспаллипе пуҫласа ҫырӑр.

— Ванюк, киле каятпӑр-и
— Ҫук-ха, Мишша, манӑн стена хаҫачӗ кӑлармалла
— Эппин Якку та пыраймасть Эпир Санюкпа ик- 

сӗмӗрех кайӑпӑр.

| Ҫынсен ячӗсене, ашшӗ ячӗсене, хушамачӗсене 
® пысӑк саспаллипе пуҫласа ҫыраҫҫӗ.

Сӑмахран:

Александр Сергеевпч Пушкин.
М ихаил  Юръевич Лермонтов.
Константин Василъевич Иванов.

43-мӗш х ӑ н ӑ х т а р у .  Сӑвва вуласа тухӑр. Малтан хёрача 
ячёсене, унтан арҫын ача ячёсене ҫырса илёр.

Хӗлле тӑвайкки хӗррине йӗлтӗрпеле ярӑннӑ.
ушкӑн ача пухӑннӑ. Анна, Иван, Сӑпани
Куҫук, Ваҫҫа, Кӗтерне коньки сырса тухнӑ та
ҫунашкапа ярӑннӑ. пёве ҫинчи пӑр тӑрӑх
Петюк, Альтюк, Урине ярлаттарса шӑвӑннӑ.

44-мӗш  хӑ н ӑ х т а р у .  Хӑвӑр ята, аҫу ятне тата хугаамата 
■ҫырйр. Аҫу, аннӳ ячӗпе хушаматне ҫырӑр.

45-мӗш хӑ н ӑ х т а р у .  Аялта кӑтартнӑ пек, ҫитес эрнё 
валли дежурнӑйсен списокне тӑвӑр.

Октябрӗн 20-мӗшӗ тунтикун Петя Семёнов
21-мӗшӗ ытларикун Коля Иванов
22-мӗшӗ юнкун Галя Петрова

( Ҫӗршывсен, хуласен, ялсен, юханшывсен, тинӗс- I 
сен ячӗсене пысӑк саспаллипе пуҫласа ҫыраҫҫӗ. >|

46-мӗш х ӑ н ӑ х т а р у . Ҫырса илӗр те ҫёршывсен, хуласен, 
зшсен, юханшывсен, тинёссен ячӗсене йӗр туртса палӑртӑр.

Эпӗ Совет Союзӗнче пурӑнатӑп.
Мускав — пирӗн юратнӑ тӑван хула.
Шупашкар — Чӑваш республикин тӗп хули. 
Патӑръел — Чкаловски районӗн центрӗ.
Ҫавал шывӗ Атӑла юхса кӗрет.
Атӑл шывӗ Каспи тинӗсне юхса кӗрет.

■ Уйӑхсен, кунсен ячӗсене пӗчӗк саспаллипе пуҫ- 
I ласа ҫыраҫҫӗ. < I

47-мӗш х ӑ н ӑ х т а р у .  Кунсен ячӗсене кирлӗ йӗркепе 
ҫырса тухӑр.

Кунсен ячӗсем.
Юнкун, тунтикун, вырсарникун, шӑматкун, эрнекун, 

кӗҫнерникун, ытларикун.

48-мӗш  х ӑ н ӑ х т а р у .  Уйӑхсен ячӗсене январьтен пуҫласа 
.йӗркипе ҫырса тухӑр.

Май, март, октябрь, февраль, июнь, декабрь, июль, 
апрель, ноябрв, январь, сентябрь, август.

16 §. Я палана пӗлтерекен сӑмахсем.
Ҫакӑнта ӳкернё тискер кайӑксен, вӗҫен кайӑксемпе килтн 

кайӑксен ячёсене йёркипе ҫырса илёр.

49-мӗш х ӑ н ӑ х т а р у .  Калава ҫырса илӗр. Точкӑсем вырӑн- 
не кирлё сӑмахсене кёртсе ҫырӑр. Кёртсе лартмалли сӑмахсене 
калав айне ҫырса хунӑ.

Пирӗн класс.

Пирӗн... пысӑк та ҫутӑ. Унта... тата класс доски 
пур. Партӑсем умӗнче учитель валли... ларать. Класс 
кӗтессисенче... лараҫҫӗ. Стена ҫине илемлӗ... ҫакнӑ.

К и р л ӗ  с ӑ м а х с е м :  карт инӑсем , парт ӑсем сӗт ел , 
нечексӗм, класс.

К а л а ҫ у .

1. Шкулта мӗнле япаласем пур? Вӗсене кӑтартса 
парӑр, вӗсен ячӗсене калӑр.

2. Сирӗн пӳртре мӗнле япаласем пур?
3. Шывра мӗн-мӗн пурӑнать? Вӑрманта мӗн-мӗн 

пурӑнать?
4. Садра мӗн-мӗн ӳсет? Ҫимӗҫ пахчинче мӗн-мӗн 

ӳсет? Хирте мӗн-мӗн пулать?
50-мӗш х ӑ н ӑ х т а р у .  Хӑвӑр вёренекен класри япаласен 

ячӗсенё ҫырӑр.

51-мӗш х ӑ н ӑ х т а р у .  Точкӑсем вырӑнне камР тесе ыйтӑ- 
накан сӑмахсене лартӑр.

Тумтире (к а м ?)... ҫӗлет. Пӳрте (к а м ?)... тӑвать.
Чирлӗ ҫынна (к а м ?)... сыватать. Ачасене (к а м ?)... 

вӗрентет.
Пулла (кам ?)... тытать. Кайӑка (к а м ?)... ҫӳрет.
К и р л ӗ  с ӑ м а х с е м :  ҫӗвёҫӗ, пулӑҫӑ, сунарҫӑ, плат- 

н и к , врач, учитель.

52-мӗш х ӑ н ӑ х т а р у .  Ҫырса илӗр. Точкӑсем вырӑнне мӗн? 
тесе ыйтӑнакан сӑмахсене лартӑр.

Пӗлӗтрен (мӗн?)... ҫӑвать. Пӗлӗтре (мӗн?)... ҫиҫет. 
Сарӑ (мӗн.?)... хупланнӑ. Вӑйлӑ (м ӗ н ?)... вӗрет. Ҫыр- 
мара (м ӗн ?)... юхать.

К и р л ӗ  с ӑ м а х с е м :  ҫиҫӗм, шыв, ҫумӑр, хӗвел, ҫил.
53-мӗш х ӑ н ӑ х т а р у .  Ҫакӑнти сӑмахсенчен малтан вӑрман- 

та мӗн-мӗн пурӑннине, унтан вӑрманта мён-мён ӳсцине ҫырса 
илӗр.

1. Вӑрманта пурӑнаҫҫӗ:
2. Вӑрманта ӳсеҫҫӗ:
Хурӑн, ӑвӑс, юман, ҫӑка, пакша, мулкач, шӗшкӗ, 

упа, кашкӑр, хурама, ҫӗмӗрт, тилӗ, чӗрӗп, ҫеҫпӗл, кӑрӑҫ, 
куккук, вӗрене, ӑсан, чӑрӑш, хыр, чакак, йӗлме.

54-мӗш х ӑ н ӑ х т а р у .  Ҫак ыйтусене хирёҫ япалана пёлте- 
рекен сӑмахсемпе каласа ответ парӑр.

Эсир мӗнле-мӗнле килти выльӑхсене пӗлетӗр? Мӗн- 
ле-мӗнле тискер кайӑксене пӗлетӗр? Мӗнле-мӗнле вӗҫен 
кайӑксене пӗлетӗр? Мӗнле-мӗнле пулӑ пӗлетӗр? Мӗнле- 
мӗнле хурт-кӑпшанкӑ пӗлетӗр?

55-мӗш х ӑ н ӑ х т а р у .  Ҫак ыйтусем ҫине ответ парӑр.

Эсир мӗнле хуласем пӗлетӗр?
Мӗнле юханшывсем пӗлетӗр?
Сирӗн шкул ҫывӑхӗнче мӗнле ялсем пур?
Хӑвӑр ҫывӑхри колхозсен ячӗсене каласа парӑр.

Хуласен, ялсен, юханшывсен, колхозсен ячёсеме 
мӗнле саспаллипе пуҫласа ҫырмалла?

56-мӗш х ӑ н ӑ х т а р у .  Хӑвӑр пёлекен пилёк хула тата пилӗк 
ял ятне ҫырса хурӑр.

Т ӗс л ӗ х:

а .

(Х Ю £ К  £ Х 1 £ .
57-мӗш хӑн ӑхт ару .  Малтан ҫутҫанталӑкри пулӑмсене 

пӗлтерекен сӑмахсене (ҫиҫӗм, ҫил-тӑвӑл), унтан халӑх хуш- 
шинчи ӗҫсене пёлтерекен сӑмахсене (пуху, вӑрҫӑ) ҫырса илёр.

Ҫумӑр, ҫил, пуху, суйлав, аслати, ҫиҫӗм, революци, 
митинг, ҫил-тӑвӑл, шӑрӑх, тӗтре, вӑрҫӑ, демонстраци, 
ӑмӑрту, хӗл, кӗр, йӗпе-сапа, сывлӑм, асамат кӗперри, 
съезд, канашлу.

58-мӗш хӑн ӑхт ару .  Предложенисене ҫырса илӗр. Точкӑ- 
сем вырӑнне кама? мёне? тесе ыйтӑнакан сӑмахсене лартӑр.

Эпӗ (кама?)... выльӑх пӑхма пулӑшатӑп.
Эпӗ (ка м а ?)... ача садне ӑсатса ятӑм.
Эпӗ (м ӗне?)... утӑ патӑм.
Эпӗ (м ӗн е?)... тирпейлӗ тытатӑп.
Эпӗ (м ёне?)... вараламастӑп.
Эсӗ (,кам а?)... чӗнсе кил-ха.

К и р л ӗ  с ӑ м а х с е м :  ӗнене, тумтнре, кӗнекене, 
оттене, аннене, йӑмӑка.

59-мӗш х ӑн ӑхт ару .  Статьяна ҫырса илӗр. КамаРе. мӗне? 
ыйтусемпе ыйтӑнакан сӑмахсене аялтан йӗр туртса паллӑ тӑвӑр.

Пирӗн пиччене кӑҫал Совет Ҫарне илчӗҫ. Пиччене 
ӑсатма пӗтӗм ял пухӑнчӗ. Комсомолецсем пиччене са- 
ламларӗҫ. Пичче хӑйне ӑсатма пынӑ ҫынсене тав турӗ. 
Вӑл ҫар ӗҫне тӑрӑшса вӗренме сӑмах пачӗ.

Пиччене ӑсатни.

60-мӗш х ӑ н ӑ х т а р у .  Предложенисене ҫырса илӗр. Точкӑ- 
сем вырӑнне кампаРе мёнпе? ыйтусемпе ыйтӑнакан йм ахсене  
ҫырӑр.

Вутта (.м ӗнпе?)... ҫураҫҫӗ.
Каскана (м ӗн п е?)... татаҫҫӗ.
Ҫӗре (м ӗнпе?)... чаваҫҫӗ.
Эпӗ (кампа?)... вӑрмана кайрӑм.
Эсӗ (кам па?)... шкула кайрӑн.
Эпӗ (кам па?)... клуба кайрӑм.

К и р л ӗ  с ӑ м а х с е м :  кӗреҫепе, пуртӑпа, пӑчкӑпа^ 
юлташпа, аттепе, пиччепе.

61-мӗш х ӑ н ӑ х т а р у .  Предложенисене ҫырса илёр. Точкӑ- 
сем вырӑнне камӑнР е мёнӗнР ыйтусемпе ыйтӑнакан сӑмахсене 
ҫырӑр.

Пирён (кам ӑн?)... хисеплӗ грамота пур.
Паян (ка м ӑ я ?)... отчёт тумалла.
Санӑн (ка м ӑ н ?)... велосипечӗ ҫӗнӗ.
Сирӗн (м ӗкӗн?)... ферми пысӑк.
Шыври {мӗнӗн.?)... урисем ҫук, ҫуначӗсем пур.
Вӑрманти (мӗнӗн'})... вулли т\фӗ пулать.
(Мӗнӗн?)... юрри илемлӗ.
Хёлле (м ӗнӗн?)... ӑшши сахал.
К и р л ӗ  с ӑ м а х с е м :  шӑпчӑкӑн, пуллӑн, йывӑҫӑн, 

хӗвелӗн, аттен, пиччун, колхозӑн, бригадирӑн.

62-мӗш х ӑ н ӑ х т а р у .  Тупмалли юмахсене ҫырса илӗр. 
МӗнёнР ыйтупа ыйтӑнакан сӑмахсене аялтан йёр туртса паллӑ 
тӑвӑр.

Тимӗр йыттӑн сӳс хӳре. Пӗчӗкҫӗ хуранӑн пӑтти 
тутлӑ. Тӑватӑ тӑванӑн пӗр ҫӗлӗк. Пӳртӗн кӗме-тухма 
шӑтӑк ҫук, ӑшӗнче пин ҫын пурӑнать.

Пӗр йывӑҫӑн пилӗк турат. Тислӗк ҫунин турти ҫук. 
Пӗр шӑшин икӗ хӳре. Хӗрӗх йывӑҫӑн пӗр тӑрӑ. Пӗр 
ҫӗлӗкӗн хӗрӗх саплӑк. Пӗр сӑхманӑн ҫичӗ шӑтӑк.



63-мӗш х ӑ н ӑ х т а р у . Предложенисене ҫырса илбр. Кам- 
раР  е мёнре? е ӑҫта? ыйтупа ыйтӑнакан сӑмахсене аялтан 
йёр туртса паллӑ тӑвӑр.

Ҫулла урапара, хӗлле ҫунара.
Плугра та ҫӳрет, сӳрене те туртать.
Ҫуначӗ пур—сывлӑшра вӗҫеймест.
Сывлӑшра та вӗҫет, шывра та ишет.
Ман кӗнеке юлташра.
64-мӗш хӑн ӑхт ару .  Предложенисене ҫырса илӗр. Кам- 

ран?  е мёнрен? е ӑҫтан? ыйтупа ыйтӑнакан сӑмахсене аялтаи 
йӗр туртса паллӑ тӑвӑр.

Ӗҫрен ан хӑра, вӑл хӑй санран хӑратӑр.
Ҫиекен выльӑх ҫултан юлман.
Сывлӑшсӑр пурнаймасть, шывран тухаймасть. 
Ҫӗршыва сыхларӑм тӑшмантан, салам илтӗм Сталин 

юлташран.
Япалана пӗлтерекен сӑмахсен ыйтӑвӗсем: кал1 > 

мӗя> камӑн.1 м ӗнӗн? кам а? м ӗне? кам па? 
мӗнпе  ? камра? мӗнре? кам ран? мӗнрен ?

Япалана пӗлтерекен сӑмахсене ҫав ыйтусем 
тӑрӑх пӗлме пулать.

65-мӗш х ӑ н ӑ х т а р у .  Сӑвва вуласа тухӑр та ыйтусем ҫине 
ответ парӑр.

Ҫуллахи ир.
Хӗрлӗ шурӑмпуҫӗ Вӑлтасем яраҫҫӗ
витрӗ пӗлӗте. авӑр тӗпнелле.
Ав васкать кӗтӳҫӗ Халӑх хире тухнӑ
ӗнисем патне. ӗҫлеме васкать.
Пулӑҫсем пыраҫҫӗ Ак хӗвел те тухрӗ,
лӑпкӑ шыв хӗрне. савӑнать, кулать.

Ҫак сӑвӑра хӑш сӑмахсем япалана пӗлтереҫҫӗ?
Ҫак сӑмахсенчен хӑшё-хӑшё ҫынна (этеме) пёлтереҫҫӗ? 
Кётӳҫё сӑмахӑн ыйтӑвё мёнле? Пулӑҫсем, халӑх  сӑмах- 

сен ыйтӑвёсем мӗнле? Шурӑмпуҫё, вӑлтасем, хӗвел сӑмахсен 
ыйтӑвӗ мӗнле?

Ҫынна пӗлтерекен сӑмахсем кам~> ыйтупа ый- I 
I тӑнаҫҫӗ: к о лхо зн и к , учит ель, тракторист,

бригадир. Ытти япаласене пӗлтерекен сӑмахсем 
м ӗн!  ыйтупа ыйтӑнаҫҫӗ: лаш а , ӗне, пӳрт, пуртӑ,

I  ещӗк.
66-мӗш х ӑ н ӑ х т а р у .  Калава ҫырса илёр. Ҫынна пӗлтере- 

кен сӑмахсене аялтан йёр туртса паллӑ тӑвӑр.

Ҫ ӗ л ӗ к.
Петӗр ашшӗ ҫӗлӗкне тӑхӑннӑ та хӑйне хӑй пысӑк 

тесе шухӑшланӑ. Пысӑк ҫӗлӗк унӑн сӑмси таранах анса 
ларнӑ. Петӗр туя илнӗ те урама чупса тухнӑ. Кӳрши 
чӳречерен пӑхса тӑнӑ. Петӗре курнӑ та калать: „Эй, 
ҫӗлӗк, эсӗ мӗн хӑтланатӑн? Пирӗн Петӗре ӑҫта илсе 
каятӑн?“—тет.

Ҫулла.
67-мӗш х ӑ н ӑ х т а р у .  Ҫак картинка ҫинче ӳкерсе кӑтартнӑ 

япаласен ячӗсене каласа тухӑр.

3. Чӑваш чӗлхи, II кл. 33



68-мӗш х ӑ н ӑ х т а р у .  Статьяна ҫырса илӗр. Япалана пёя> 
терекен сӑмахсене аялтан йӗр туртса паллӑ тӑвӑр.

Ҫимӗҫ пахчи.

Пирӗн ҫимӗҫ пахчинче ҫӗрулми, хӑяр, купӑста, сухан, 
кишӗр, помидор, ҫарӑк ӳсет. Кашни кӗркуннех эпир 
пахчаран темӗн чухлӗ ҫимӗҫ пуҫтарса кӗретпӗр. Пах- 
чара лартса тунӑ ҫимӗҫсене хӗлӗн-ҫӑвӗн ҫиетпӗр.

69-мӗш х ӑ н ӑ х т а р у .  Ҫакӑнта кӑтартнӑ ҫуртсен ячёсенчек 
хӑвӑр ялта мён-мӗн пуррине ҫырса илӗр.

Шкул, больница, аптека, ферма, ял Совечӗ, тимӗрҫӗ 
лаҫҫи, мунча, амбар, арман, лавка, клуб, кино, театр.

70-мӗш  х ӑн ӑхт ару .  Малтан ҫулла мӗн пулнине, унтан 
хӗлле мён пулнине ҫырса илёр.

Ҫумӑр, юр, пас, тӗтре, пӑр, сывлӑм, ҫиҫӗм, аслати, 
ҫил-тӑвӑл, ҫил-тӑман, ҫавра ҫил.

Т ӗ с л ӗ х: Ҫ улла  ҫумӑр ҫӑвать.

71-мӗш х ӑн ӑхт ару .  Картинкӑсене пӑхса тухӑр, малтак 
ёҫ хатӗрӗсен ячёсене, унтан хӗҫпӑшал ячёсене ҫырса илёр.

17 §. Пӗрреллӗ хисеп тата нумайлӑ хисеп.

0

ш

хӑяр хӑярсем кӑмпа кӑмпасем

чӗпӗ чёпсем сысна сыснасем

Япалана пӗлтерекен сӑмахсем икӗ хисепре пулма 
пултараҫҫӗ: пӗрреллӗ тата нумайлӑ хисепре.

Пӗрреллӗ хисеп япала пӗрре анчах пулнине 
кӑтартать: ю м ая, кӑмпа , чӗпӗ.

Нумайлӑ хисеп япала иккӗ е нумай иккенне 
кӑтартать: юмансем, кӑмпасем , чӗпсем.

18 §• Япала мӗн тунине пӗлтерекен сӑмахсем. 
72-мӗш х ӑ н ӑ х т а р у .  Вуласа тухӑр.

К о лх оз  мӗн т ӑ в а т ь ?
Ҫуркунне колхоз ака тӑвать, тырӑ акать. Ҫулла 

утӑ ҫулать, тырӑ вырать, авӑн ҫапать. Кӗркунне ҫӗр- 
улми кӑларать, пахча ҫимӗҫсене пуҫтарать.

Эсир ёнер мӗн-мён турӑр? Паян мён-мӗн турӑр? Халь мӗн 
тӑватӑр?

Акать, ҫулат ь , выратъ, ҫапатъ, кӑларатъ, 
пуҫтаратъ сӑмахсем ҫын е пӗр-пӗр япала мӗн ту- 
нине пӗлтереҫҫӗ.

Ҫав сӑмахсем: япала м ӗя тӑватъ? ыйтупа 
ыйтӑнаҫҫӗ.

73-мӗш х ӑн ӑхт ару .  Ҫак картинкӑсене пӑхса тухӑр. Каш- 
ни мӗн тунине йӗркипе ҫырса тухӑр.

Т ӗ с л ӗ х :  Тимӗрҫӗ тамӗр шаккатъ.

74-мӗш хӑ н ӑ х т а р у .  Ӗҫӗ тӑрӑх япалине пӗлӗр, точкӑсем 
вырӑнне унӑн ятне ҫырӑр.

Пулӑ ишет, чӑмать. . . .  кӗҫенет, чупать.
. . .  вӗҫет, чӗвӗлтетет. . . .  вӗрет, хӑрлатать.

Комбайн вырать, ҫапать, сӑвӑрать.
. . .  вулать, ҫырать, шутлать.
. . .  тухать, хӑпарать, ӑшӑтать, анса ларать.
. . .  ҫӑвать, йӗпетет, ҫӗре нӳрлентерет.
. . .  утать, ишет, вӗҫет, какалать.

75-мӗш  х ӑ н ӑ х т а р у .  Япалана пӗлтерекен сӑмахсем ҫумне 
вӑл мён тунине кӑтартакан сӑмахсене ҫырса парӑр.

Т ӗ с л ӗ х: Х ӗвел пӑхатъ.
Х ӗвел... Ҫ и л . . . Ш ы в . . .  Ҫ ум ӑр ... А в тан .. .В ӑр -  

ма н . . .  П у л ӑ .. .  Аэроплан... Т ы рӑ .. .  Пыл хурчӗ.. .
К и р л ӗ  с ӑ м а х с е м :  юхать, вӗрет, авӑтать, сӗр- 

лет, ӳсӗт, вӗҫет, ҫӑватъ, кашлатъ, ишет.
76-мӗш х ӑ н ӑ х т а р у .  Ҫак предложенисене ҫырса илӗр. 

Точкӑсем вырӑнне япаласем мён тунине пӗлтерекен сӑмахсем 
ҫырӑр.

Тимӗрҫӗ шаккать. Тимӗрҫӗсем шаккаҫҫӗ.
Ҫӗвӗҫӗ ҫӗлет. Ҫӗвӗҫӗсем...

Ача вылять. А часем ...
Йывӑҫ ӳсет. Йывӑҫсем...
Автан авӑтать. Автансем...
Кайӑк юрлать. Кайӑксем...
Хур какалать. Х урсем ...
Ҫерҫи чӗвӗлтетет. Ҫ ерҫисем...
Пӳрт ларать. П}фтсем...
Хыр кашлать. Х ы рсем...
Арман авӑрать. Армансем.. .

77-мӗш х ӑ н ӑ х т а р у .  Предложенисене вуласа тухӑр, унтан 
ҫырса илӗр. Япала мӗн тунине пӗлтерекен сӑмахсем умӗн 
кирлӗ ыйтусем лартӑр.

Т ӗ с л ӗ х :  Х ӗвел  (м ея тӑвать?) тухать.
К айӑксем  (мӗн. тӑваҫҫӗ?) юрлаҫҫӗ.
Хӗвел тухать. Ҫутҫанталӑк чӗрӗлет. Кайӑксем юр- 

лаҫҫӗ. Хирте кӗтӳ ҫӳрет. Урамра ачасем выляҫҫӗ. Пӗвере 
кӑвакалсем ишеҫҫӗ. Аякра жнейка кӗрлет. Хирте кол- 
хозниксем ӗҫлеҫҫӗ.

78-мӗш хӑ н ӑ х т а р у .  Предложенисене ҫырса илӗр. Мӗн 
турё? е мён тунӑ?  ыйтупа ыйтӑнакан сӑмахсене аялтан йёр 
туртса паллӑ тӑвӑр.

1. Енер вӑйлӑ ҫумӑр ҫурӗ. 2. Пионерсем ҫулла 
лагерьте пурӑннӑ. 3. Колхоз ӗҫкунӗсем тӑрӑх тырӑ 
валеҫрӗ. 4. Ҫу иртрӗ, кӗр ҫитрӗ. 5. Кураксем ӑшӑ 
еннелле вӗҫсе кайрӗҫ. 6. Вӑрман ҫаралнӑ. 7. Йывӑҫсен 
ҫулҫисем тӑкӑннӑ. 8. Ачасем паян экскурсине кайрӗҫ.

79-мӗш х ӑ н ӑ х т а р у .  Предложенисене ҫырса илӗр. Мён  
тӑвё? ыйтупа ыйтӑнакан сӑмахсене аялтан йёр туртса паллӑ 
тӑвӑр.

Часах хӗл ҫитӗ. Юр ҫӑвӗ. Хир шуралӗ. Ҫул ӳкӗ. 
Пире йӗлтӗрпе ярӑнма лайӑх пулӗ. Шыв шӑнӗ. Эпир 
пӑр ҫинче конькипе ярӑнӑпӑр.

Хирте мулкач ҫӳрӗ, йӗр тӑвӗ. Сунарҫӑ мулкач тытма 
кайӗ. Хиртен, вӑрмантан мулкачсем тытса килӗ.

80-мӗш х ӑн ӑхт ару .  Ҫак предложенисенче, мӗн тӑвать? 
мӗн тӑваҫҫӗ? ыйтусем лартса, япала мӗн тунине пӗлтерекен 
сӑмахсене тупӑр. Ҫав сӑмахсене япаласене пӗлтерекен сӑмах- 
семпе пӗрле ҫырса илӗр. V

Т ӗ с л ӗ х :  М ускав калаҫатъ.

Радно хыпарсем пӗлтерет. Вуламалли ҫуртра кол- 
хозниксем лараҫҫӗ. Колхозниксем радио итлеҫҫӗ. 
Мускав калаҫать. Сталин юлташ сӑмах калать.

Япала мӗн тунине пӗлтерекен сӑмахсен ыйтӑвӗ- 
I сем: мӗн тӑвать? м ӗн туоӗ? м ӗн т унӑ? мӗн  
I тӑвӗ? Ҫав ыйтусем тӑрӑх япала мӗн тунине пӗл- 
I терекен сӑмахсене тупма пулать.

81-мӗш хӑн ӑхт ару .  Статьяна вуласа тухӑр. Япала мӗн 
тунине пӗлтерекен сӑмахсене ҫырса илӗр.

Пионерсем.
Пионерсене Ленин ачисем теҫҫӗ. Вӗсем Ленин каласа 

хӑварнисене туса пыраҫҫӗ. Пионерсемтӑрӑшсавӗренеҫҫӗ. 
Вӗренӳре кая юлаканнисене пулӑшаҫҫӗ. Пионер халӑх^ 

тӑшманӗсене ҫӗмӗрсе пыма пулӑшать. Пионер ӗҫхалӑхӗн 
ачисемпе пуринпе те килӗшӳллӗ пурӑнать. Пионер 
мӑйне хӗрлӗ галстук ҫыхса ҫӳрет.

82-мӗш хӑн ӑхт ару .  Ҫак ыйтусем тӑрӑх тулли ответ парӑр.

Ҫуркунне юр ьрӗн тӑвать?
Ҫуркунне йывӑҫсем мӗн кӑлараҫҫӗ?
Кӗркунне йывӑҫ ҫулҫисемпе мӗн пулать?
Хӗлле шывпа мӗн пулать?

Т ӗ с л ӗ х :  Ҫуркунне юр ирӗлет.

19 §. Калавсем.

Манӑн ӗҫсем.

1. Эпӗ ҫулла мӗн тунӑ? Ӑҫта кайнӑ? Кампа кайнӑ? 
Мӗн курнӑ? Килте мӗн тунӑ? Кампа ӑҫта вылянӑ?

2. Эпӗ кӗркунне мӗн тунӑ?
3. Эпӗ хӗлле мӗн тунӑ?
4. Эпӗ ҫуркунне мӗн тӑвӑп?

Ыйтусен йӗркипе хӑвӑр ӗҫёрсем ҫинчен каласа парӑр.

С и рӗн  ҫе м ь е р е .к ам  мӗн тӑвать.

Санӑн аҫу ӑҫта ӗҫлет? Ҫуркунне мӗн тӑвать? Ҫулла 
мӗн тӑвать? Кӗркунне мӗн тӑвать? Хӗлле мӗн тӑвать?

Аннӳ ӑҫта ӗҫлет? Вӑл мӗн-мӗн тӑвать?
Санӑн пиччӳсем пур-и? Вӗсем мӗн ятлӑ? Вӗсем 

миҫе ҫулта? Вӗсем мӗн ӗҫлеҫҫӗ?
Санӑн аппусем пур-и? Вӗсем мӗн ӗҫлеҫҫӗ?
Тата сирӗн ҫемьере кам-кам пур? Вӗсем ӑҫта ӗҫ- 

леҫҫӗ? Кам мӗн-мӗн тӑвать?

Ыйтусен йӗркипе каласа парӑр.

20 §. Япала мӗн тунине пӗлтерекен сӑмахсем 

ҫинчен аса илни.

83-мӗш хӑн ӑхт ару.  Ҫак предложенисене ҫырса илӗр. 
Ыйтусем вырӑнне кирлӗ сӑмахсене ҫырӑр.

1. Ӗне (мӗнР) парать?
2. Хирте (м ӗ н Я) ӳсет?
3. Лаша (мӗн тӑватъ?)
4. Кушак шӑшие (мӗн тӑватъ?)
5. Кӑвак тӳперен (мӗн?) пӑхать?
6. Хӗвел (мӗне?) ӑшӑтать?
К и р л ӗ  с ӑ м а х с е м :  хӗвел, ҫӗре, тырӑ, сӗт, ты- 

татъ, чупатъ.
84-мӗш хӑ н ӑ х т а р у .  Тӗслӗхе пӑхса, ҫырса пӗтерӗр.

Курӑка ҫулаҫҫӗ. Й ӗтӗне.. .  Т ы рра .. .  Ҫӗрулмине.. .  
Ҫум курӑкне...  П и р е . . .  С ӳ с е . . .  Кӑмпана... 
Задачӑна...  Ҫ ы рӑва .. .  Картинкӑна.. .  Т ӗ р р е . . .

К и р л ӗ  с ӑ м а х с е м :  тӗртеҫҫӗ, шутлаҫҫӗ, татаҫ- 
ҫе, кӑлараҫҫӗ, ӳкереҫҫӗ, ҫыраҫҫӗ, арлаҫҫё, татаҫҫӗ, 
тӗрлеҫҫӗ, ҫумлаҫҫӗ, въшаҫҫӗ.

85-мӗш х ӑ н ӑ х т а р у .  Ҫырса илӗр, ыйтусем вырӑнне 
кирлӗ сӑмахсем ҫырӑр.

Шӑнкӑр-шӑнкӑр шыв (мӗн гтӑватъ?) Хура вӑрман 
(мӗн тӑватъ?). Хура лаша (мӗн тӑватъ?). Колхоз- 
ник ҫӗре (мӗн тӑватъ ?). Хӗвел хавассӑн (мӗн тӑватъ ?). 
Сарӑ лӗпӗш (мӗн тӑватъ?). Пыл хурчӗсем (мӗн тӑ- 
ваҫҫӗ?).

К и р л ӗ  с ӑ м а х с е м :  вӗҫет, юхать, кашлать,
хартлатать, ҫутатать, сухалатъ, сӗрлеҫҫӗ.

86-мӗш  х ӑ н ӑ х т а р у .  Ҫак статьяран япала мӗн тунине 
пӗлтерекен сӑмахсене япалана пӗлтерекен сӑмахсемпе пёрле 
ҫырса илӗр.

Юр ӳкрӗ. Хӗл пулчӗ. Ачасем савӑнаҫҫӗ. Петюк 
ҫунашкине юсарӗ, урама тухрӗ. Тӑвайккине ачасем

■

пуҫтарӑннӑ. Петюк та ярӑнма чупрӗ. Ун хыҫҫӑн Кам- 
пур та лӑпӑстатрӗ.

Т ӗ с л ӗ х:

87-мӗш х ӑ н ӑ х т а р у .  Ҫак предложенисене, мӗн тӑватьР  
ыйтупа ыйтӑнакан сӑмахсем тупса, ҫырса пӗтерӗр.

Кайӑк йӑва.... Хур ҫунаттисемпе.... Кушак шӑши.... 
Иытӑ кил.... Чӑх ҫӑмарта.... Пӑру сӗт.... Платник 
пура.... Тимӗрҫӗ ҫава....

К и р л ӗ  с ӑ м а х с е м :  тӑвать, ҫавӑратъ, ҫапать, 
туптатъ, сы хлат ь, еҫет, тытатъ, пурать.

88-мӗш х ӑ н ӑ х т а р у .  Вуласа тухӑр та кашни предложенире 
япала мӗн тунине пӗлтерекен сӑмахсене кӑтартса парӑр.

Сивӗ пите-куҫа чӗпӗтет. Пӑрлӑ йывӑҫсем шавламасӑр 
лараҫҫӗ. Выльӑхсем ӑшӑ витере тӑраҫҫӗ. Хаяр сивӗпе 
пӳрт пӗренисем шартлатса ҫурӑлаҫҫӗ. Ҫынсем вутӑ 
хутса пӳртсене ӑшӑтаҫҫӗ. Ҫерҫисем сивве шӑннипе тӗ- 
кӗсене сарнӑ.

89-мӗш х ӑ н ӑ х т а р у .  Ӗҫӗсем тӑрӑх япалисене пӗлёр.

. •• вӗҫет, чӗвӗлтетет, йӑва ҫавӑрать.

. . .  юхать, шавлать, кӗрлет, шӑнкӑртатать.
. . .  вӗҫет, нӑрлатать, пыл пуҫтарать.
. . .  вӗрет, сикет, йынӑшать, кил сыхлать.
. . .  кӗҫенет, чупать, юртать.
К и р л ӗ  с ӑ м а х с е м :  ҫерҫи, йытӑ, пыл хурчӗТ

шыв , лаша.
90-мӗш х ӑ н ӑ х т а р у .  Вуласа тухӑр та япалана пӗлтерекек 

сӑмахсене тата вӗсем мӗн тунине пӗлтерекен сӑмахсене к ӑ-  
тартса парӑр. Сӑмахёсене ыйтусем лартса тупӑр.

41



1. Атӑл ҫинче хум вылять. Нӳрлӗ ҫил вӗрет. Уйӑха 
пӗлӗтсем хуплаҫҫӗ. Пӗлӗт хушшисенчен ҫӑлтӑрсем 
курӑнаҫҫӗ.

2. Ҫумӑр пӗлӗчӗ килсе ҫитрё. Ҫил вӑйланчӗ. Ҫиҫӗм 
ҫиҫрӗ. Аслати авӑтрӗ. Ҫумӑр тапранчӗ.

3. Ҫуркунне пулӗ. Пӑр кайӗ. Кайӑксем килӗҫ. Кал- 
часем симӗсленӗҫ.

91-мӗш хӑ н ӑ х т а р у .  Сӑвва вуласа тухӑр. Япала мӗн ту- 
яине пёлтерекен сӑмахсене ҫырса илӗр.

Шывсем чакрӗҫ ҫырмара, Ҫыран ҫумӗн тӑвалла 
Атӑл шывӗ те хухать. колхоз хирӗ тӑсӑлать.
Кӗтӳ тухрӗ хапхаран Калча шӑтнӑ чӑшӑлах,
ҫурхи симӗс улӑха. ешӗл калча, пит паха!

Улӑх тӑрӑх тикӗс ҫул 
выртать, тӳррӗн тӑсӑлса.
Ҫу ҫитсессӗн, тырӑ-пулӑ 
ларӗ кунта кашласа.

21 §. Япала паллисене пӗлтерекен сӑмахсем.

Симӗс пахчара.

Ҫуркунне пахчара ешӗл курӑк шӑтса тухрӗ. Йывӑҫ- 
сем ҫамрӑк симӗс ҫулҫӑсем кӑларчӗҫ. Каярахпа улмуҫ- 
ҫисем шурӑ чечеке ларчӗҫ. Унтан симӗс панулмисем 
чӑмӑртанчӗҫ. Хӗрлӗ, тутлӑ ҫырласем пиҫсе ҫитрӗҫ.

Статьяри сӑмахсемпе каласа парӑр:
Мӗнле курӑк? Мӗнле ҫулҫӑсем? Мӗнле чечек? Мӗнле 

панулмисем? Мӗнле ҫырласем?
* *

Хӗрлӗ галстук мӑя ҫыхрӑм, 
тухрӑм аслӑ уява.



Ҫӗнӗ юрӑ шӑрантартӑм, 
йӑтрӑм хӗрлӗ ялава.

Сӑвӑри сӑмахсемпе каласа парӑр.
Мӗнле галстук? Мӗнле уяв? Мӗнле юрӑ? Мёнле ялав?

Япалан паллисене, вӑл мӗнлине пӗлтерекен сӑ- 
махсен ыйтӑвӗ м ӗнле?

Кашни япалан хӑйӗн паллисем пур: тӗсӗ, форми, 
пысӑкӑшӗ тата ытти те.

Сётел мӗнле?—Пысӑк , тӑрӑхла, тӑватӑ кӗтеслӗ,
шурӑ, . . .

Юман мӗнле?—Пысӑк, ҫӳлӗ, ватӑ, ҫирӗп, . . .
Хурӑн мӗнле?—Шурӑ, симӗс, ҫамрӑк,. ..

92-мӗш х ӑ н ӑ х т а р у .  Точкӑсем вырӑнне япалан тӗсне
кӑтартакан сӑмахсене тупса ҫырӑр. Вӗсене аялтан йӗр туртса
паллӑ тӑвӑр.

Т ӗ с л ӗ х :  Курӑк симес.
П и р . . . П ӗл ӗт .. .
К ӑм рӑк .. . Х у т . . .
К у р ӑк .. . Сурӑх. . .
Мулкач. .  . Ӗ н е . . .
Кӑмака . .. Ялав. . .
Ю р . . . Хӑйӑр
Калча. . . Т у л ӑ .. .
Ч ечек .. . Автан. . .

93-мӗш х ӑ н ӑ х т а р у .  а) Точкӑсем вырӑнне япала тёсне
кӑтартакан сӑмахсене ҫырӑр.. Кирлӗ сӑмахсене аялта ҫырса
панӑ сӑмахсенчен суйласа илӗр.

. . .  панулми. . . .  тӑпра

. - .  ҫарӑк. . .  . курӑк.

. . .  купӑста. . . .  пӗлӗт.

К и р л ӗ  с ӑ м а х с е м : кӑвак, шурӑ , сарӑ, хӗрлӗ ,
хура, ҫимӗс.

ӑ) Сӑмахсене вулӑр. Точкӑсем вырӑнне япала мӗнлине 
кӑтартакан сӑмахсем тупса калӑр.

. . .  арман чулӗ. . . .  ҫул.

. . .  йывӑҫ. . . .  трактор.

. . .  урам. . . .  пуртӑ.
К и р л ӗ  с ӑ м а х с е м :  зӑйлӑ, туратлӑ, аслӑ, вӑ- 

р ӑ м , ҫивӗч, ҫаврака.
94-мӗш х ӑ н ӑ х т а р у .  Предложенисене ҫырса илёр. Ыйту- 

сем вырӑнне кирлӗ сӑмахсем кӗртсе ҫырӑр.
Эпир (м ӗ н л е ?) улӑхпа пыратпӑр. Улӑхра (м ӗнле?) 

чечексем нумай. Пӗлӗт ҫинчен {мӗнле?) хӗвел йӑлтӑр- 
татса пӑхать. Эпир ачасемпе (мӗнле?) юрӑсем юр- 
латпӑр.

К и р л ӗ  с ӑ м а х с е м :  аслӑ, ҫутӑ, илемлӗ, са- 
вӑнӑҫлӑ.

95-мӗш хӑ н ӑ х т а р у .  Сӑвӑри япала паллисене кӑтартакан 
сӑмахсене тупӑр. Вёсем кашни мёнле япалан паллисене кӑ- 
тартаҫҫё?

Аслӑ, хӑватлӑ, телейлӗ ҫӗршыв, 
кам сана кӑмӑллӑн савмӗ?
Ҫутӑ, хаваслӑ, хӗвеллӗ ҫӗршыв, 
саншӑн хӗвел нихҫан анмӗ!

Кӑтартса панӑ паллӑсем тӑрӑх япалана пӗлме 
пулать.

96-мӗш хӑ н ӑ х т а р у .  Ҫак япала паллисене пёлтерекен 
сӑмахсем ҫумне япалана пёлтерекен сӑмахсене тупса калӑр.

Хӗрлӗ, тутлӑ, ҫаврака . . .
Аслӑ, чечеклӗ, сим ӗс .. .
Мӑйракаллӑ, сӗтлӗ, пысӑк . . .
Аратлӑ, пысӑк, ҫӳрен . . .
Сивӗ, хаяр . . .
Таса, тӑрӑ, кӑвак . . .

К и р л ӗ  с ӑ м а х с е м :  у лӑ х , пӗлӗт, хӗл , ӗне, пан- 
у л м и , лаша.

Картинка тӑрӑх каласа пани.

Ч ее ула кураксем.

Йытӑ ӑҫта выртнӑ? Ана мӗн панӑ? Вӑл ашпа мӗн 
тӑвасшӑн пулнӑ? Йытӑ ашне мӗнсем курнӑ? Икӗ ула 
курак мӗн тума шутланӑ? Пӗр ула куракӗ мӗн тунӑ? 
Тепӗр ула куракӗ мӗн тунӑ? Ашӗ мӗне лекнӗ? Хӑшӗ 
чеерех пулнӑ?

Картнна тӑрӑх пӗчӗк калав туса ҫырӑр.

97-мӗш  х ӑ н ӑ х т а р у .  Ҫак япаласен паллисене тупеа ҫырӑр. 

Тилӗ... Кашкӑр... Мулкач... Пакша... Сысна... Йытӑ... 

К и р л ӗ  с ӑ м а х с е м :  ҫӑткӑн, ҫивӗч, хаяр, чее,

хӑравҫӑ, мӑнтӑр.

98-мӗш  х ӑ н ӑ х т а р у .  Панӑ сӑмахсене хире-хирӗҫле сӑ- 
махсем тупса ҫырӑр.

Х ире-хирӗҫле паллӑсем.
Ҫамрӑк — ватӑ. Тарӑн —....
Йӑваш — .... Тӗттӗм—....
Вӑйлӑ — .... Йӳнӗ — ....
Ҫӳлӗ — .... Анлӑ— ....

99-мӗш  х ӑ н ӑ х т а р у .  Ыйтусем тӑрӑх тулли ответсем парӑр. 
Мӗнле юр ӳкрӗ? Мӗнле хӗл ҫитрӗ? Мӗнле тӑвайк-

кире ачасем ярӑнаҫҫӗ? Ачасем мӗнле ҫунашкасемпе 
ярӑнаҫҫӗ? Мӗнле вӑйӑсем выляҫҫӗ?

22 §. Япаласене, япала паллисене тата япала мӗн 
тунине пӗлтерекен сӑмахсем ҫинчен аса илни.
100-мӗш х ӑ н ӑ х т а р у .  Сӑвва вуласа тухӑр. Япалана пӗл- 

терекен сӑмахсене кӑтартса парӑр.

Ҫ улталӑк  хуш ши.
Шурӑ юр ирӗлет, Хир илемӗ каять,
ҫеҫенхир чӗрӗлет, сӗм вӑрман ҫаралать,
ешӗл курӑк ӳсет... пӗрмай ҫумӑр ҫӑвать...

Вӑл хӑҫан пулать-ши? Вӑл хӑҫан пулать-ши?
Хӗвел хытӑ хӗртет, Хирсенче юр анчах,
ӑшӑ ҫил вӗркелет, ҫырмара пӑр анчах,
сар ыраш ҫитӗнет... сивӗтет аванах...

Ку хӑҫан пулать-ши? Ку хӑҫан пулать-ши?
101 -мӗш х ӑ н ӑ х т а р у .  Предложенисене ҫырса илёр. Скоб- 

кӑра кӑтартнӑ сӑмахсене кирлӗ пек улӑштарса ҫырӑр.

К ӗркунне вӑрманта.
Эпир (вӑрман) экскурсине кайрӑмӑр. Вӑрманти 

(1ҫутҫанталӑк) сӑнарӑмӑр. Кӗркунне (вӑрман) вӗҫен: 
кайӑксем сахал. Вӗсем хӗл каҫма (ӑшӑ ҫӗр) кайнӑ.

Эпир (вӑрман) мулкач куртӑмӑр.
Эпир (вӑрман) тӗрлӗ ҫулҫӑсем пухса килтӗмӗр.

102-мӗш хӑнӑхтару. Ҫак статьяна ҫырса илӗр. Япалана
пёлтерекен сӑмахсене аялтан йӗр туртса паллӑ тӑвӑр.

Пирӗн кил-ҫурт.

Пирӗн кил-ҫурт тирпейлӗ, таса. Мӗн-мӗн ҫук-ши пирӗн 
кил-ҫуртра? Пурте пур. Сӑмавар, тӗрлӗ савӑт-сапаг 
радио, патефон, хаҫат-журналсем пур. Килкартинче- 
ҫирӗм-вӑтӑр чӑх, вун-вуник хур ҫӳрет. Кӗлетре тырӑ- 
пулӑ туллиех.

103-мӗш х ӑ н ӑ х т а р у .  Сӑвва вуласа тухӑр. Япала мӗнлине 
пӗлтерекен сӑмахсене япалана пӗлтерекен сӑмахсемпе пӗрле 
ҫырса илӗр.

Т ӗ с л ӗ х :  В ӑйлӑ  ҫумӑр.

Вӑйлӑ ҫумӑр иртсе кайрӗ, Лӑпкӑ ҫилӗ пит ачашшӑн 
ӑшӑ хӗвел йӑл кулать. вылять йывӑҫ ҫулҫипе. 
Лӑпкӑ ҫил вӗрет йӑвашшӑн. Аслӑ хир те илемленчӗ. 
Ҫырма тӑрӑх шыв юхать. Ҫамрӑк калча ешерет^
Сӗм вӑрман Хресчен кӑмӑлӗ ҫӗкленчӗ.

янӑрать хавассӑн Пур колхозник хӗпӗртет. 
тӗрлӗ кайӑк сассипе.

104-мӗш х ӑ н ӑ х т а р у .  Ҫак статьяна вуласа тухӑр. Япала 
мёнлине пӗлтерекен сӑмахсене кӑтартса парӑр.

Колхозра.

Колхоз пурнӑҫӗ пуян. Тырӑ-пулӑ ӑнса пулать. 
Выльӑх-чӗрлӗх ӑратлӑ, шултра. Фермӑра ӗнесем, су- 
рӑхсем, сыснасем, чӑх-чӗп, хур-кӑвакал пур. Кашни 
колхозникӗн сӗт-ҫу, аш-какай ҫителӗклӗ. Кил-ҫуртсем 
тирпейлӗ, таса, ӑшӑ. Кашни килте хаҫат-журнал пур. 
Ача-пӑчасем шкула е ача садне ҫӳреҫҫӗ.

105-мӗш хӑнӑхтару. Сӑвва вуласа тухӑр. Япала мӗн
'тунине пёлтерекен сӑмахсене кӑтартса парӑр.

Вӑрманти ҫил-тӑвӑл.
Шавлать, кашлать

сӗм вӑрман, 
вӗҫӗ-хӗрри курӑнмасть. 
урӑм-сурӑм ҫил тухсан, 
чарӑнассӑн туйӑнмасть. 
Тапхӑр-тапхӑр ҫил килет, 
пӑлтӑр-палтӑр ҫавӑрса. 
Тӗттӗм вӑрман ӳхӗрет, 
ҫӗре ҫитех авӑнса.

Хура пӗлӗт пӗрмаях 
шӑвать вӑрман тӑрринче. 
Ярать ҫиҫӗм ҫӗр ҫурсах 
хура пӗлӗт хушшинче.

Аҫа ҫапать, шартлатать, 
пӗтӗм тӗнче кисренет. 
Ҫумӑр ҫырма пек юхать, 
лупашкасенче кӗрлет.

106-мӗш х ӑ н ӑ х т а р у .  Статьяна ҫырса илӗр. Япалана пёл- 
терекен сӑмахсене аялтан пёр йёр туртса, япала мён тунине 
шёлтерекен сӑмахсене икӗ йӗр туртса паллӑ тӑвӑр.

У т а р.

Пирӗн асатте вӑрманта колхоз утарӗнче ӗҫлет. Эпӗ 
„асатте патне утара час-часах кайкалатӑп. Хуртсем мана 
тивмеҫҫӗ, эпӗ вӗллесем хушшипе ерипен ҫӳреме вӗ- 
реннӗ. Ӗнер эпӗ асаттене хурт уйӑрма хатӗрленнӗ вӗлле 
тупса патӑм. Асатте мана ҫавӑншӑн мухтарӗ.

107-мӗш х ӑ н ӑ х т а р у .  Сӑвва вуласа тухӑр, япалана, япала 
паллине, япала мён тунине пӗлтерекен сӑмахсене кӑтартса 
ларӑр.

Симӗс тинӗс.

Кӗмсӗртетрӗ, хӑлтӑртатрӗ 
аслати паян ирех.
Ашӑ ҫумӑр шӑпӑртатрӗ, 
йӑлт шӑварчӗ уй-хире.

Симӗс тинӗс—колхоз уйӗ 
выртать анлӑн, таҫтанах. 
Анса пулӗ тырӑ-пулӑ, 
хӗрсе вырӑпӑр ӑна.



23 §. Хытӑ тата ҫемҫе уҫӑ сасӑсем.
108-мӗш х ӑ н ӑ х т а р у .  Ҫак сӑмахсенчи уҫӑ сасӑсене уйӑрса 

илёр: ака, урпа, ыраш, ӑвӑс, поэт, ӳпке, ёмёр, ещӗк.
А сасӑпа е  сасса танлаштарса пӑхӑр: хӑшё хытӑрах и л тёт  

нет, хӑшӗ ҫемҫерех илтӗнет? Ҫавӑн пекех у сасӑпа сасса, 
ы  сасӑпа и сасса, ӑ  сасӑпа ӗ  сасса танлаштарса пӑхӑр. Вё- 
сенчен хӑшё хытӑрах, хӑшё ҫемҫерех илтӗнет?

А, ӑ, у, ы, о сасӑсем — хытӑ уҫӑ сасӑсем.
Э, е, ӗ, ӳ, и сасӑсем— ҫемҫе уҫӑ сасӑсем.

109-мӗш х ӑ н ӑ х т а р у .  Малтан хытӑ уҫӑ сасӑсене, унтан 
ҫемҫе уҫӑ сасӑсене йӗркипе каласа тухӑр. Унтан хытӑ уҫӑ сас- 
паллисене уйрӑм, ҫемҫе уҫӑ саспаллисене уйрӑм ҫырса хурӑр.

110-мӗш х ӑ н ӑ х т а р у .  Ҫак сӑвва ҫырса илёр. Хытӑ уҫӑ 
саспаллисене аялтан икё йёрпе туртса тухӑр.

Кӗркунне.
Авӑн ҫапать машина, Эпир, ҫамрӑк ачасем,
мӑн йӗтеме кисретет. куллен шкула ҫӳретпӗр.
Хурҫӑ трактор кӗрлени Тӗрӗс ҫырма, вулама,
аякранах илтӗнет. шутлама та пӗлетпӗр.

24 §. Хытӑ сыпӑксемпе ҫемҫе сыпӑксем.
111-мӗш х ӑ н ӑ х т а р у .  Ҫак сӑмахсене тӑсса, сыпӑкӑн-еыпӑ-

кӑн вулӑр. Кашни сӑмахӗнче миҫе сыпӑк?
ҫын ҫип кун
ар-ча ҫе-кӗл пӑ-ри
кӑ-ма-ка • сӗ-ре-ке пу-те-не

Ҫак сӑмахсенех ҫырса илӗр. Хытӑ уҫӑ сасӑллӑ сыпӑксене 
пӗр йӗрпе, ҫемҫе уҫӑ сасӑллӑ сыпӑксене икё йӗрпе аялтан 
туртса паллӑ тӑвӑр.

112-мӗш хӑн ӑхт ару .  Ҫак сӑмахсене сыпӑкӑн-сыпӑкӑн 
уйӑрӑр. Хӑш сыпӑкра хытӑ уҫӑ сасӑ пуррине, хӑш, сыпӑкра 
ҫемҫе уҫӑ сасӑ пуррине асӑрхӑр.

Пасӑр. Пукан. Ҫӗлӗк. Колхоз. Калча. Вӗрене. Ҫырла. 
Курӑк. Ҫимӗҫ. Хӗвел.

Т ё с л ё х :  Па-сар. Ку-рӑк.

Сыпӑкра хытӑ уҫӑ сасӑ пулсан, ун пек сыпӑка 
хытӑ сыпӑк теҫҫӗ.

Сыпӑкра ҫемҫе уҫӑ сасӑ пулсан, ун пек сыпӑка 
ҫемҫе сыпӑк теҫҫӗ.

Пу-кан , кол-хоз  сӑмахсенчи сыпӑксем — хытӑ ' 
сыпӑксем.

Ҫӗ-лӗк, ҫи-мӗҫ сӑмахсенчи сыпӑксем4— ҫемҫе 
сыпӑксем.

113-мӗш х ӑ н ӑ х т а р у .  Ҫак юптарӑва ҫырса илӗр. Кашни 
сӑмахне сыпӑкӑн-сыпӑкӑн уйӑрӑр. Хытӑ сыпӑксене пӗр йёрпе, 
ҫемҫе сыпӑксене икӗ йӗрпе аялтан туртӑр.

М улкачпа чӗрӗп.

Шап-шурӑ мулкач чӗрӗпе калать: „Епле санӑн тум- 
тирӳ йӗплӗ-йӗплӗ, илемсӗр!" — тет. „Тӗрӗс, — хирӗҫ та- 
вӑрать чӗрӗп. Анчах манӑн йӗппӗмсем мана йытӑпа 
кашкӑр шӑлӗсенчен хӑтараҫҫӗ. Санӑн шап-шурӑ кӗрӗку 
сана ҫавӑн пекех усӑ парать-и?“ Мулкач ӑна хирӗҫ 
нимӗн те чӗнеймерӗ, тет.

114-мӗш х ӑ н ӑ х т а р у .  Предложенисем тупса ҫырӑр. Пред- 
ложенири сӑмахсене сыпӑкӑн-сыпӑкӑн уйӑрӑр. Хӑш сӑмахсенче 
хытӑ сыпӑксем пулчӗҫ? Хӑш сӑмахсенче ҫемҫе сыпӑксем пул- 
чӗҫ? Хӑш сӑмахсенче хытӑ сыпӑксем те, ҫемҫисем те пулчӗҫ?

25 §. Хытӑ сӑмахсем, ҫемҫе сӑмахсем тата 
хутӑш сӑмахсем.

115-мӗш х ӑ н ӑ х т а р у .  Ҫакӑнта ҫырса панӑ сӑмахсене вула- 
са тухӑр. Вёсенче уҫӑ сасӑсем мӗнлине асӑрхӑр.

Лаша. Ӗне. Курӑк. Ӳпре. Чӑхӑ. Чӗпӗ. Ҫырла. Тилӗ. 
Поэт. Хӗвел.

Лаша  сӑмахра мӗнле уҫӑ сасӑсем?
Ене  сӑмахра мӗнле уҫӑ сасӑсем? Чӑхӑ  сӑмахра мӗнле 

уҫӑ сасӑсем? Чёпӗ сӑмахра мӗнле уҫӑ сасӑсем?

Сӑмахра уҫӑ сасӑсем пурте хытӑ пулсан, ун пек
сӑмаха хытӑ сӑмах теҫҫӗ (ҫырла, чӑхӑ).

Сӑмахра уҫӑ сасӑсем пурте ҫемҫе пулсан, ун пек 
| сӑмаха ҫемҫе сӑмах теҫҫӗ (тилӗ, чӗпӗ).

Пахча, ҫумӑр, ҫыру, трактор—хытӑ сӑмахсем. I 
Вӗрене, пилеш, ӳпре, ӳкерчӗк — ҫемҫе сӑмахсем. 1

116-мӗш х ӑ н ӑ х т а р у .  Ҫакӑнта панӑ сӑмахсене вуласа тухӑр. 
Вӗсенче уҫӑ сасӑсем мӗнлине асӑрхӑр.

атте пукане пӑри путек выляни
анне путене шӑши кайни ҫуркунне
парне тӑри ҫӗрулми курни кӗркунне

Анне сӑмахра а хытӑ уҫӑ сасӑ, тепри е — ҫемҫе 
уҫӑ сасӑ. Тӑри сӑмахра ӑ хытӑ уҫӑ сасӑ, тепри и — 
ҫемҫе уҫӑ сасӑ. Путене сӑмахра у  хытӑ уҫӑ сасӑ, ыт- 
тисем — ҫемҫе уҫӑ сасӑсем.

| Сӑмахра хытӑ уҫӑ сасӑсем те, ҫемҫе уҫӑ сасӑсем 
те пулсан, ун пек сӑмаха хутӑш сӑмах теҫҫӗ.

117-мӗш х ӑ н ӑ х т а р у .  Ҫак хутӑш сӑмахсене кӗртсе, пред- 
ложенисем тӑвӑр.

Атте, анне, валли, анкарти, улмуҫҫи, ҫӗрулми.
Т ӗ с л  ё х: Лавккаран атте ман валли кёнеке илсе килч.ӗ.

118-мӗш х ӑ н ӑ х т а р у .  Ҫак статьяна ҫырса илёр. Хытӑ еӑ- 
махсене аялтан йёр туртса паллӑ тӑвӑр.

Ҫ ӗ л е н .
Пирӗн аттепе пичче колхоз ҫаранӗ ҫине утӑ ҫулма 

кайрӗҫ. Вӗсемпе пӗрле улӑха эпӗ те кайрӑм. Утӑ ҫула- 
кансем ҫаран тӑрӑх ҫулса инҫе кайрӗҫ. Эпӗ йытӑпа 
пӗрле юлтӑм. Ҫулса пӑрахнӑ курӑк ҫинче йӑваланатӑп. 
Сасартӑк ман алла темӗн, сивӗскер, перӗнчӗ: эпӗ шартах 
сикрӗм. Пысӑк ҫӗлен курӑк айӗнчен тухрӗ те ман па- 
талла шуса пырать.

Ҫав вӑхӑтра ҫӗлен ҫине йытӑ сиксе ӳкрӗ те ӑна 
тулама пуҫларӗ. Пӗр самантра ҫӗлене татӑк-татӑк 
туса хучӗ,

119-мӗш х ӑ н ӑ х т а р у .  Ҫак статьяна ҫырса илёр. Ҫемҫе 
сӑмахсене аялтан йӗр туртса паллӑ тӑвӑр.

Пӑлан сивӗ енче пурӑнакан выльӑх. Вӑл шартлама 
сивӗсене тӳсет. Вӑл апатне те хӑех тупса ҫиет. Юра 
чавса, юр айӗнчи шӑн курӑка ҫиет.

Сивӗ енче пурӑнакан ҫынсем пӑлан какайне ҫиеҫҫӗ. 
Пӑлан сӗтне ӗҫеҫҫё. Пӑлан тирӗнчен тумтир ҫӗлеҫҫӗ. 
Ҫул ҫине каяс пулсан, пӑлансене кӳлсе тухаҫҫӗ. Пӑлан 
сивӗ енчи ҫынсемшӗн питӗ кирлӗ выльӑх.

120-мӗш хӑ н ӑ х т а р у .  Калава вуласа тухӑр. Калаври хутӑш  
сӑмахсене кӑтартса парӑр.

хучӗ. Ҫил-тӑмансем улама тытӑнчӗҫ. Упа шӑтӑкне те 
юр витсе лартрӗ. Анчах упа тӗлӗрсе ҫеҫ выртать, шӑ- 
тӑкра ӑна ӑшӑ.

26 §. Ҫемҫетекен палла (ь) ҫырасси.
121 -мӗш х ӑ н ӑ х т а р у .  Ҫак статьяна вуласа тухӑр, унтан 

ҫемҫетекен паллӑ (ь) лартнӑ сӑмахсене ҫырса илӗр.

П ӑ  л а н .

У п а.
Кӗркунне упа вӑр- 

ман чӑтлӑхне шала 
кӗрсе кайрӗ. Унта 
вӑл пӗр чӑрӑш айне 
шӑтӑк чаврӗ. Шӑтӑк 
тӗпне вӗтӗ туратсем 
сарчӗ. Ҫиеле ҫапӑ 
витрӗ. Унтаншӑтӑк- 
не кӗрсе выртрӗ.

Хӗл ҫитрӗ. Пӗтӗм 
вӑрмана юр витсе

Чугун ҫул.

Совет влаҫӗ Канашпа Шупашкар хушшине чугун 
ҫул хыврӗ. Чугун ҫул туни пирӗн республикӑн хуҫа- 
лӑхӗпе культурине малалла тата вӑйлӑрах ӳсме пулӑ- 
шать. Чугун ҫул республикӑн тӗп хулине — Шупашкара 
тата районсене ытти чугун ҫулсемпе ҫыхӑнтарать. Вӑл 
суту-илӗве вӑйлатма май парать. Хуласене, ялсене, кол- 
хозсене кирлӗ тавара вӑхӑтра тӑратма пулӑшать.

Халь ӗнтӗ пире ҫӳреме те, тӗрлё таварсем турт- 
тарма Та пит аван.

122-мӗш х ӑн ӑхт ару .  Ҫак сӑмахсене кӗртсе, предложени- 
сем тӑвӑр.

савӑл
кукӑль
сывлӑх
выльӑх

такан
мӑкӑнь
ункӑ
коньки

сават
кровать
кашта
атьӑр

кӑвар
букварь
октябрь
хальхи

123-мӗш х ӑ н ӑ х т а р у .  Асӑрхӑр: л, н, т  сасӑсем хытӑ сӑ- 
махсенче мӗнле илтёнеҫҫё? Ҫемҫе сӑмахсенче мӗнле илтёнеҫҫӗ?

тыла
тилӗ

ана
ӗне

калта
килте

ытла
итле

тат
тет

Хупӑ сасӑсем хытӑ сӑмахсенче хытӑ илтӗнеҫҫӗ, 
ҫемҫе сӑмахсенче ҫемҫе илтӗнеҫҫӗ.

Ҫемҫе сӑмахсенче хупӑ саспаллисене ҫемҫете- 
кен паллӑсӑрах ҫемҫе вулатпӑр: килт е , ҫӳлте  
т енкел , пирӗн, кӗлет.
124-мӗш х ӑн ӑхт ару .  Ҫак сӑмахсене вуласа тухӑр. Мӗн- 

шён ҫӳлти икӗ йёркери сӑмахсенче ҫемҫе хупӑ сасӑсем хыҫҫӑн 
ь паллӑ лартнӑ, аялти йӗркесенчи сӑмахсенче лартман?

халь супӑнь курать
ахаль мӑкӑнь вулать
кӗсел йӗвен Ҫӳрет
хӗвел ӗҫчен килет

Хытӑ сӑмахра, хытӑ сыпӑкра хупӑ сасӑ ҫемҫе 
илтӗннине кӑтартма ҫемҫетекен паллӑ (ь) лартаҫҫӗ. 
Ҫемҫе сӑмахра, ҫемҫе сыпӑкра ҫемҫе хупӑ сасӑ 
хыҫҫӑн ь палла лартмаҫҫӗ, мӗншӗн тесен е(э), е, и ,ӳ  
ҫемҫе уҫӑ сасӑсем хӑйсемпе юнашар тӑракан хупӑ 
сасӑсене ҫемҫетеҫҫӗ.

125-мӗш х ӑн ӑхт ару .  Ҫак ваттисен сӑмахӗсене (послови- 
дӑсене) ҫырса илёр.

Халӑх сурать — кӳлӗ тӑвать, пӗччен сурать — типсех 
пырать. Ӗмӗр пурӑн — ӗмӗр вӗрен. Кам ӗҫлемест, ҫав 
ҫимест. Кая юлсан, каю шӑтать. Тӗрӗслӗх хӗвелтен те 
ҫутӑрах.

126-мӗш х ӑ н ӑ х т а р у .  Ҫак картинӑсене пӑхса тухӑр. Кар- 
тинӑсем айне ҫырнисене тетрадь ҫине ҫырса хурӑр.

Ҫырнине вулӑр: е, ю, я  умёнчи хупӑ сасӑсем мӗнле илтӗ- 
неҫҫё: хытӑ-и, ҫемҫе-и?

127-мӗш х ӑ н ӑ х т а р у .  Ҫак сӑмахсене кёртсе, предложени- 
сем тӑвӑр.

путене парне тюлень Ванюк Маня вылять
путек асанне люцерна Санюк тяпкӑ Лявук

Е, ю, я  сасӑсем хӑйсен умӗнчи хупӑ сасса ҫем- 
ҫетеҫҫӗ. Ҫавӑнпа та, хытӑ сӑмахра е хытӑ сыпӑк- 
ра е, ю, я  сасӑсем умӗнчи хупӑ сасӑсем ҫемҫе 
илтӗнеҫҫӗ пулсан та, вӗсем хыҫҫӑн ь паллӑ ларт- 
маҫҫӗ.

128-мӗш х ӑ н ӑ х т а р у .  Картинӑсене пӑхса тухӑр. Картинӑ- 
сем ҫинче мӗн тунине ӳкернё. Картинӑсене яг парса, тетрадь 
ҫине ҫырса хурӑр.

Ҫырнине вулӑр: я  умӗнчи хупӑ сасӑсем мӗнле илтӗнеҫҫё: 
хытӑ-и, ҫемҫе-и?

129-мӗш х ӑ н ӑ х т а р у .  Ҫакӑнта ҫырнӑ хытӑ сӑмахсене ву- 
ласа тухӑр. Вӗсенче ч, ҫ сасӑсем умӗнчи хупӑ сасӑсем мӗнле 
илтӗнеҫҫӗ: хытӑ-и, ҫемҫе-и?

анчах калча хупӑлча шалча
мунча вӑлча ҫулҫӑ ҫыратчӗ

130-мӗш х ӑ н ӑ х т а р у .  Ҫак предложенисене ҫырса илӗр. 
Вӗсенче ч, ҫ умён хупӑ сасӑсем ҫемҫен илтӗнекен хытӑ сӑмах- 
сене аялтан йӗр туртса паллӑ тӑвӑр.

1. Купӑстана малтан панча1 ҫине акаҫҫӗ. 2. Пирӗн 
ялӑн пысӑк укӑлча пур. 3. Пирӗн асатте час-часах юмах 
ярса кӑтартатчӗ. 4. Пирӗн колхозра ванчӑк плугсем 
ҫук. 5. Совета пирӗн тӑван ҫӗршывӑн чи тивӗҫлӗ, 
шанчӑклӑ ывӑлӗ-хӗрӗсене суйлаҫҫӗ.

Ҫ, ч сасӑсем — ҫемҫе хупӑ сасӑсем. Хытӑ сӑмахра 
| ҫ, ч умӗн тӑракан хупӑ сасӑсем ҫемҫе илтӗнсен те,
! вӗсем хыҫҫӑн ъ паллӑ лартмалла мар.

131-мӗш х ӑ н ӑ х т а р у .  Ҫак сӑмахсене кӗртсе, предложени- 
сем тӑвӑр та ҫырса хурӑр. Паллӑ тунӑ сӑмахсене кирлӗ пек 
улӑштарӑр.

1. Пахча, хӑмла, шалча, нумай.
2. Ӗнер, эпир, анчах, мунча, кӗтӗмёр.
3. Халь, ахаль, ларакан, хисеп, ҫук.
4. Канаш, Шупашкар, чугун ҫул хывнӑ.

132-мӗш х ӑ н ӑ х т а р у .  Ҫакӑнта ҫырнӑ сӑмахсене пӗр-пӗрин- 
пе танлаштарса пӑхӑр. Кашни сӑмахӑн вӗҫёнчи хупӑ сасӑ мёнле 
илтӗнет: хытӑ-и, ҫемҫе-и?

автомобиль тюлень учитель
кил ен тӗпел

Пӗрремӗш йӗркери сӑмахсен вӗҫӗнчи хупӑ сасӑсем ҫемҫине 
пӗлтерме мӗн лартса паллӑ тунӑ? Иккӗмӗш йёркери сӑмахсен 
вёҫӗнчи хупӑ сасӑсем ҫемҫине палӑртма ь паллӑ лартнӑ-и?

1 Панча — купӑстана малтан акса шӑтармалли вырӑн.

133-мӗш х ӑ н ӑ х т а р у .  Ҫав сӑмахсенех вуласа тухӑр. П ӗр -  
ремӗш йӗркери сӑмахсене иккёмёш йӗркери сӑмахсемпе тан^ 
лаштарса пӑхӑр.

Автомобиль, тюленъ , релъс, учительсем,
синька тата ыттисем те чӑваш чӗлхине вырӑс 
чӗлхинчен кӗнӗ сӑмахсем. Вырӑс чӗлхинчен кӗнӗ 
сӑмахсенче ҫемҫе уҫӑ сасӑсем хӑйсен хыҫӗн- 
че тӑракан хупӑ сасӑсене ҫемҫетмеҫҫӗ. Ҫавӑнпа 
ҫемҫе сӑмахра та ъ паллӑ лартмалла.

27 §. Э, ю, я  саспаллисене ҫырасси.
134-мӗш х ӑ н ӑ х т а р у .  Ҫак сӑвва ҫырса илӗр. Э, ю, я  сас-  

паллиллё сӑмахсене аялтан йӗр туртса паллӑ тӑвӑр.

Тухӑр, ту хӑр  уява.
Хӗвел тухрӗ хӗрелсе, 
ылтӑн хӗмне сирпӗтсе. 
Саркайӑксем, шӑпчӑксем 
шӑратаҫҫӗ юрӑсем.
Ай-ай кунӗ пит аван. 
Тухӑр, тухӑр уява.

135-мӗш х ӑ н ӑ х т а р у .
асӑрхӑр.

Тухӑр, чаплӑ тумланса, 
хӗрлӗ ялавсем йӑтса, 
Урамсем тӑрӑх каяр, 
юрӑсем эпир юрлар, 
юрӑ кайтӑр ян та ян, 
Майӑн пӗрремӗш паян.

Ҫак сӑмахсене мӗнле ҫырнинег

эпир эх юрлать каюра янӑрав
эсир эрне юмах люцерна япала
этем поэт юрать ял пуян
эпӗ аэроплан юпа ялав мӑя
эсӗ юр юлташ уяв туя
эппин юрӑ каю выля хӑяр

Э саспаллине сӑмах пуҫламӑшӗнче тата уҫӑ сасӑ 
хыҫҫӑн йотованнӑй мар е(э) илтӗннӗ чухне ҫыраҫҫӗ.

Ю саспаллине йу илтӗннӗ ҫӗрте тата ҫемҫе хупӑ 
сасӑсем хыҫҫӑн у саспалли вырӑнне ҫыраҫҫӗ

Я  саспаллине йа  илтӗннӗ ҫӗрте тата ҫемҫе хупӑ 
сасӑсем хыҫҫӑн а саспалли вырӑнне ҫыраҫҫӗ.
136-мӗш х ӑ н ӑ х т а р у .  Э, ю, я  саепаллиллӗ сӑмахсене кёрт- 

<се, предложенисем тӑвӑр. Кирлӗ сӑмахсене 135-мӗш хӑнӑхтару-
ран илме пултаратӑр.

Т ӗ с л ӗ х :  Эпир ӗнер кино куртӑмӑр, эсир куртӑр-и?

137-мӗш х ӑ н ӑ х т а р у .  Ҫак сӑмахсене кӗртсе, ултӑ предло- 
.жени тӑвӑр.

Эрне, эрнекун, эмел, эх, эрешмен.
Т ӗ с л ӗ х :  Чирлӗ ҫынна эмел параҫҫӗ.

Э  саспаллине урӑх чӗлхерен кӗмен чӑваш сӑма- 
хӗсенче сӑмах пуҫламӑшӗнче анчах ҫыраҫҫӗ.

138-м ӗш  х ӑ н ӑ х т а р у .  Юмах, юшкӑн, каю, каюра, юра, 
лолташ сӑмахсене кёртсе, ултӑ предложени тӑвӑр.

Т ӗ с л ӗ х :  Пире асатте час-часах юмах ярса
(парать.

139-мӗш  х ӑ н ӑ х т а р у .  Яшка, яка, уяв, выля, япала, ясмӑк 
.сӑмахсене кёртсе, ултӑ предложени тӑвӑр.

Т ӗ с л ӗ х: Петӗр, пирӗнпе выля!

Ю, я  саспаллисене сӑмах пуҫламӑшӗнче те, сӑмах 
варринче те, сӑмах вӗҫӗнче те ҫыраҫҫӗ.

140-мӗш х ӑ н ӑ х т а р у .  Ҫак сӑвва вуласа тухӑр. Э, ю, я  
саспаллиллё сӑмахсене ҫырса илёр.

Эс халех юрласшӑн юрӑ, Эпё лётчик пул ӑ п ,— тейӗн,
эс кулатӑн хаваспа. вӗҫме кайӑн пӗлӗте.
Пӗчӗклех эс пит хӑюллӑ, Ун чух аса илӗн, хӗрӗм,
ӳссен вӗҫӗн сывлӑшра. эсӗ паттӑр ятсене.
Пысӑк сывлӑхпа ӳсетӗн, Вӗсем пек вара, хӗвелӗм,
.ак эс пуҫлӑн вӗренме. вӗҫӗн инҫете, ҫӳле.

141-мӗш х ӑ н ӑ х т а р у .  Ҫак статьяна вуласа тухӑр. Э, ю, я  
саспаллиллё сӑмахсене ҫырса илӗр.

Ч елю скинецсем .
„Челюскин“ парохода Ҫурҫӗрти Пӑрлӑ тинӗс ҫулне 

тӗпчеме питӗ аякка янӑ.
„Чёлюскин“ аякран аякка каять. Ишнӗ май ун ҫул- 

не пысӑк пӑрсем ытларах та ытларах картласа пыраҫҫӗ. 
Акӑ пысӑк пӑрсем, тискеррӗн шатӑртатса, парохода 
хӗссе хунӑ. „Челюскинӑн“ сулахай аякки шӑтнӑ. Ҫын- 
сем заскаса пӑр ҫине тухнӑ.

Пароход путнӑ. Ҫынсем пысӑк пӑр ҫинче, юрсем 
хушшинче тӑрса юлнӑ. Анчах вӗсем пуҫӗсене усса лар- 
ман. Пароход путни ҫинчен радио тӑрӑх пӗлтернӗ. 
Аэроплансем лармалли вырӑн—аэродром васкаса тума 
тытӑннӑ. Пӑра хырса якатнӑ. Унта ҫӳлӗ юпа лартса 
хӗрлӗ ялав ҫакнӑ.

Совет правительстви пӑр ҫине тӑрса юлнӑ паттӑр- 
сене ҫӑлма самолётсем янӑ. Совет лётчикӗсем ҫил- 
тӑмансене, хаяр сивӗсене парӑнмасӑр, челюскинецсем 
патне ҫитнӗ.

Пӑр ҫинчен мӗнпур ҫынсене лартса илсе кайнӑ. Челю- 
скинецсен лагерӗ пулнӑ пӑр ҫинче хӗрлӗ ялав кӑна вӗл- 
кӗшсе юлнӑ.

28 §. Ҫ, ч хыҫҫӑн хытӑ сӑмахсенче ы  ҫырасси.
142-мӗш х ӑ н ӑ х т а р у .  Ҫак статьяна вуласа тухӑр. Паллӑ

тунӑ сӑмахсене ҫырса илӗр.

Ҫ ы рлана  кайни.
Пӗрре эпир вӑрмана ҫырлана кайрӑмӑр. Вӑрманта 

ҫырла пит нумай. Ҫӗр ҫырлине эпир уҫланкӑсенче, 
ҫырма хӗррисенче чылай татрӑмӑр. Пӗр ҫырма хӗр- 
ринче ҫырла татнӑ чух мулкач сикрӗ тухрӗ. Эпир ӑна 
хӑвалама тытӑнтӑмӑр. Анчах ниепле те тытаймарӑмӑр.

Ҫ, ч ҫемҫе хупӑ саспаллисем хыҫҫӑн хытӑ сӑ- 
махра и  мар ы ҫырмалла.

143-мӗш х ӑ н ӑ х т а р у .  Ҫак сӑмахсене ҫырса илёр. Ҫыру, 
ҫырма, чылай сӑмахсене кӗртсе, предложенисем тӑвӑр.

Т ӗ с л ӗ х :  Эпӗ пёр ҫыхӑ ҫапӑ илсе килт ӗм .

ҫыха
ҫыхӑну
ҫывӑх
ҫырма

ҫыру
ҫыран
ҫын
ҫырла

ҫырать
чылай
чыслӑ
чышкӑ

Ҫак сӑмахсене, ҫ, ч хыҫҫӑн сиктерсе хӑварнӑ и  е и саспал- 
лисене кёртсе, ҫырса илӗр.

ҫ...нсем
Ҫ...хӑ
ҫ...лхе
ҫ...рӗм

Ҫ .. .в а х

4 . . .л а й

4 .. .С

4...кӗ

Акӑ пӗр ҫ...н кӗперпе 
каҫса пырать ҫ...рмапа,

ҫ...тӗнӳ 
ҫ...вӗт 
ҫ...рӗк
ч...пер

ҫ...рма урлӑ каҫрӗ те 
кӗрсе кайрӗ вӑрмана.

29 §. Уйӑракан ъ, ь паллӑсене ҫырасси.

144-мӗш х ӑ н ӑ х т а р у .  Ҫак статьяна ҫырса илёр: ъ, ь пал- 
лӑллӑ сӑмахсене аялтан йӗр туртса паллӑ тӑвӑр.

С ъ  е з д.
1939-мӗш ҫулта, март уйӑхӗнче, коммунистсен пар- 

тийӗн вунсаккӑрмӗш съезчӗ пулса иртрӗ. Съезд виҫ- 
ҫӗмӗш пилӗкҫуллӑхӑн планне, партин ҫӗнӗ уставне сӳтсе 
яврӗ. Партин Центральнӑй Комитечӗн ӗҫӗсем ҫинчен 
Сталин юлташ доклад турӗ. Съезда пӗтӗм ҫӗршыв 
саламларӗ. Съезд ҫинчен хаҫатра ҫырнӑ статьясене 
пурте савӑнса вуласа тӑчӗҫ.

145 -мӗш х ӑ н ӑ х т а р у .  Ҫак предложенисене вуласа тухӑр. 
Паллӑ тунӑ сӑмахсене пӗр-пӗрин айне туса ҫырӑр.

1. Мӑръере ҫил улани илтӗнет. 2. Ман кӗсъере 
яланах сӑмса тутри пур. 3. Шкулта вӗренекенсен ашшӗ- 
амӑшӗсен пухӑвӗ пуласси ҫинчен объявлени ҫапнӑ. 
4. Елӗк хӗрсем тухъя /гӑхӑннӑ. 5. Марье инке шыв 
ӑсма кайрӗ. 6. Хаҫатра пирӗн шкулти отличниксем
ҫинчен статья тухнӑ. 7. Мана ӗнерхи пьеса кӑмӑла
килчӗ. 8. Пирӗн ял разъездран инҫе мар.

Уйӑракан хытӑ ъ палла хытӑ хупӑ сасӑсем хӑй- 
сем хыҫӗнчи сыпӑкран уйрӑммӑн илтӗннӗ чухне 

I  ҫыраҫҫӗ. \ ;
Уйӑракан ҫемҫе ъ палла ҫемҫе хупӑ сасӑсем хӑй- 

I сем хыҫӗнчи сыпӑкран уйрӑммӑн илтӗннё чухне 
I ҫыраҫҫӗ.

146-мӗш х ӑ н ӑ х т а р у .  Ҫыннӑн ашшё ятне тёрйе ҫырма вё- 
ренёр. Ҫакӑнта ҫырнӑ ятсене ҫырса илӗр.

Владимир Илъич Ленин.
Тарас Григорьевич Шевченко.
Михаил Юръевич Лермонтов.
Константин Васильевич Иванов.

30 §. Сӑмах тӗпӗ.
Вуласа тухӑр.

Ҫыру.
Палюкӑн пиччӗшӗ Совет Ҫарӗнче пурӑнать. Пӗрре 

Палюк пиччӗшӗ патне ҫыру ҫырма шутларӗ.
„Савнӑ пичче,-тесе ҫырчӗ вӑл. —Эпӗ халӗ иккӗ- 

мӗш класра вӗренетӗп. Ҫырма та, вулама та лайӑх 
пӗлетӗп. Сан патна халь хам ятпа пӗрремӗш ҫыру ҫы- 
ратӑп. Эпир аванах пурӑнатпӑр. Тырӑ ӑнса пулчӗ. 
Ҫемьере пурте сывӑ, сана салам яраҫҫӗ".

Паллӑ тунӑ ҫыру, ҫырма, ҫырчӗ, ҫыратӑп сӑмахсен 
мӗнле пӗр пек пайӗ пур?

Ҫыруҫӑ сӑмах мӗнле сӑмахран пулнӑ-ши?
Сӑмахӑн улшӑнман, ытти ҫавӑн евӗрлӗ сӑмахсен- 

че те тӗп пӗлтерӗшне ҫухатман пайне сӑмах тӗпӗ 
теҫҫӗ.

Атӑ, атӑсем, атӑҫӑ, ат ӑлӑх.
Сӑмах тӗпӗнчен ҫав сӑмах евӗрлӗ, унпа тӑванлӑ 

ытти сӑмахсем пулаҫҫӗ.
Сӑмаха улӑштарма е пӗр сӑмахран тепӗр сӑмах 

тума сӑмах тӗпӗ ҫумне хушакан сыпӑксене аффикс- 
сем теҫҫӗ.

147-мӗш хӑ н ӑ х т а р у .  Каш- 
ни йёркере панӑ сӑмахсен тӗп- 
не тупӑр.

1. Еҫ, ӗҫле, ӗҫлекеп, 
ӗҫлӗ, ӗҫпе, ӗҫлетӗп.

2. Майлӑ, майсӑр, май* 
майла, майлакан.

148-мӗш хӑ н ӑ х т а р у .  Ӳкер- 
чӗке пӑхса тухӑр. Пуҫ тёпрен 
пулнӑ сӑмахсене вуласа тухӑр-

149-мӗш хӑн ӑхт ару .  Ҫа-
кӑнти евӗрлӗ йывӑҫ ӳкерёр. 
Йывӑҫ тымарӗ ҫине куҫ  тесе  
ҫырса хурӑр, туратсем ҫине  
ҫак тӗпрен пулнӑ хӑвӑр пӗле- 
кен сӑмахсене ҫырӑр.

I Темиҫе сӑмахӑн тёпӗ пӗр пек пулсан, ун пек |
I сӑмахсене пӗр тӗплӗ сӑмахсем теҫҫӗ. |

150-мӗш х ӑ н ӑ х т а р у ,  Ҫак предложенисенче пёр тӗплӗ 
сӑмахсене тупӑр.

1. Тимӗрҫӗ тимӗр шаккать. 2. Кӗреҫене тимӗртен те*. 
йывӑҫран та тӑваҫҫӗ. Тимӗрӗн усси питӗ пысӑк. 4. Ти- 
мӗрҫӗсем—колхозра питӗ кирлӗ ӑстасем.

151-мӗш х ӑ н ӑ х т а р у .  Ҫырса илёр. Паллӑ тунӑ сӑмахсенче* 
сӑмах тёпне аялтан йӗр туртса паллӑ тӑвӑр.

1. Паян колхоз правленийӗн ларӑвӗ пулчӗ. Лару: 
ҫуракине тухасси ҫинчен сӳтсе яврӗ. Ларура колхоз- 
бригадирӗсем те пулчӗҫ. 2. Пасара кайма тухсан, атте 
мана ларчӑк ҫине ларма хушрӗ. „Эсӗ ямшӑкра лара-  
канни пулӑн",—терӗ вӑл. Эпӗ улӑхса лартӑм та тилхепе- 
тытса пытӑм.

152-мӗш х ӑ н ӑ х т а р у .  Ҫырса илӗр. Пӗр тӗпрен пулнӑ с ӑ -  
махсенче сӑмах тёпне йӗр туртса паллӑ тӑвӑр.

1. Ҫулла кун вӑрӑм. 2 Колхозниксем кунӗпех хирте: 
ӗҫлеҫҫӗ. 3. Кӗркунне кунсеренех кун кӗскелсе пырать..
4. Эпир виҫӗ кунлӑха экскурсие каятпӑр, виҫӗ кунччен: 
пире ан кӗтӗр. 5. Пирӗн пичче колхозра кашни кунах 
икӗ ӗҫкунӗ тӑвать.

153-мӗш х ӑ н ӑ х т а р у .  Ҫакӑнти кашни юпари сӑмахсене.: 
пӑхса тухӑр. Кашни юпари сӑмахсен мӗнле пӗр пек пайсек 
пур?

шав шыв тӗп йӗр пӑр
шавлӑ шывлӑ тӗплӗ йӗрлӗ пӑрлӑ
шавлать шывак тӗпсӗр йӗрсем пӑрлӑх

154-мӗш х ӑ н ӑ х т а р у .  Ҫак сӑмахсене ҫырса илӗр. Кашнк" 
юпари сӑмахсен пӗр пек пайӗсене аялтан йӗр туртса тухӑр.

ан ҫил ӑс
анлӑ ҫиллӗ ӑслӑ
ансӑр ҫилсӗр ӑссӑр

155-мӗш х ӑн ӑхт ару .  Ҫакӑнта панӑ сӑмахсемпе пӗр пег: 
пайлӑ сӑмахсене хӑвӑр тупӑр, вӑл сӑмахсене ҫырӑр.

пуҫ куҫ йыш лар ҫу
пуҫ.. куҫ... йыш... лар... ҫу...
пуҫ... куҫ... йыш... лар... ҫу...

ш -



31 §. Сӑмахри ударени.

156 -мӗш х ӑ н ӑ х т а р у .  Ҫак сӑмахсене мӑшӑрӑн-мӑшӑрӑн 
-зуласа тухӑр. Паллӑ тунӑ саспаллисене вӑйлӑрах сасӑпа 
калӑр.

йлӑ кӳрӑк хӳлӑ кӑшкӑр хӳрӑн
алӑ курӑк хулӑ кӑшкӑр хурӑн

157-мӗш х ӑ н ӑ х т а р у .  Ҫак предложенисене вулӑр. Кашни 
яредложенире паллӑ тунӑ пёр пекрех сӑмахсене тупӑр. Кашни 
шаллӑ тунӑ сӑмах мёне пӗлтернине каласа парӑр.

Юр ҫуна та, ҫуна ҫулӗ ӳкнӗ.
Эпӗ курӑс хутнине кайса курас терӗм.
Курӑк ҫинче курак ҫӳрет.
Эсир те вулӑр, эпир те вулар.
Алшӑллие тӗрлӗ тӗслӗ ҫиппе тӗрле.

158-мӗш х ӑ н ӑ х т а р у .  Ҫак сӑмахсене сыпӑкӑн-сыпӑкӑн 
зуласа тухӑр. Паллӑ тунӑ уҫӑ сасса вӑйлӑрах сасӑпа вулӑр.

Автан, ҫыру, ыраш, ӳпр^, каю, тҫен,  тухъя, позт.

Кашни сӑмахра пӗр сыпӑкне вӑйлӑрах сасӑпа
калаҫҫӗ. Ҫав сыпӑкра уҫӑ сасӑ ҫинче ударени
пулать. Ударение кирлӗ чухне (') паллӑпа кӑтартаҫҫӗ-

159-мӗш х ӑ н ӑ х т а р у .  Ҫак сӑмахсене вуласа тухӑр. Уда- 
рение хӑш сыпӑк ҫине лартса пынине асӑрхӑр.

пӑшӑл йывӑҫ хӑчӑ сӑвнӑҫ
ҫӗмёл кӳрӑс пёкӗ пӳрнӑҫ
кӗлтӗ ывӑс йккӗ ӑмӑртӳ
кӗпёр кӑнтӑр вйҫҫӗ вӗҫёҫҫӗ

160-мӗш х ӑ н ӑ х т а р у .  Сӑвва ҫырса илӗр. Сӑмахсем ҫине 
жирлӗ ҫӗре ударени лартӑр. Пӗр сыпӑклӑ сӑмахсенче ударени 
лартма кирлӗ мар.

Ҫурхи вӑрман.
Ҫурхи симӗс вӑрмана 
кайса куртӑмӑр паян. 
Унта юрӑ шӑранать, 
кайӑк сасси—ян та ян.

Эпир пухрӑмӑр чечек, 
хамӑр пек вӗсем чечен. 
Вутӑн-хӗмӗн вӗлкӗшсе, 
илӗртеҫҫӗ куҫсене.

Килсе ҫитрӗҫ шӑпчӑксем— Ҫӗмӗрт шап-шур тахҫанах 
пирӗн кӗтнӗ хӑнасем. чечекре ларать палан.
Шӑппӑн-шӑппӑн ларма мар, Ҫурхи симӗс вӑрмана 
юрӑ-кӗвӗ шӑратма. кайса куртӑмӑр паян.

161-мӗш х ӑ н ӑ х т а р у .  Ҫак статьяна вуласа тухӑр. Паллӑ 
тунӑ сӑмахсенче ударени ӑҫта ларнине асӑрхӑр.

Ҫулпуҫа ӑсатни.
Владимир Ильич Ленин 1924-мӗш ҫулта январӗн 

21-мӗшӗнче Горки ятлӑ ялта вилнӗ. Унӑн ӳтне Мускава 
илсе пынӑ.

Хула варринелле тӗрлӗ урамсенчен халӑх пит йышлӑн 
утна. Вӗсем вӑрӑм лёнта  евӗрлӗ тӑсӑлса кайнӑ.

Мӳзыка  сасси илтӗннӗ. Пытару маршне каланӑ. 
Темӗн чухлӗ рабочисемпе ӗҫҫыннисем хӑйсен юратнӑ 
ҫулпуҫне юлашки хут курма пынӑ.

Январӗн 27-мӗшӗнче Лёнин  ӳтне Хӗрлӗ плдщаде 
йӑтса кайнӑ. Шӑп тӑватӑ сехетре ӑна пытарнӑ.

Ҫав самантра пӗтӗм ҫӗршыври мӗнпур фӑбрика, 
завдд, паровдз гуддкёсем хурлӑхлӑн кӑшкӑртса янӑ.

162-мӗш х ӑ н ӑ х т а р у .  Ҫакӑнта ҫырса панӑ сӑмахсене вуласа 
тухӑр. Вӗсенче ударени ӑҫта иккенне асӑрхӑр.

Предложӗни
респӳблика
экскӳрси
автомобйль
автббус

5. Чӑваш чӗлхи, II кл,

поезд
паровоз
колхбзник
раббчи
разъёзд

революци
Конститӳци
комсомблец
пионёр
арифмётика

Ҫак самахсем чаваш чслхнне урӑх чӗлхерен 
куҫнӑ. Вӗсене тӗрӗс вулӑс тесен, вӗсен ударенпне 
астӑвас пулать.

163-мӗш х ӑ н ӑ х т а р у .  Ҫак сӑмахсене ҫырса илӗр. Паллӑ 
тунӑ саспаллисем ҫине ударени (') лартса пырӑр.

рдма радио учательница
парта поезд аэроплан
тетрадь картана пионерка
ручка карандаш комсомолка
доска писатель коммунастка
пальто агроном автомашана
ёлка учатель ударница
ясли инспоктор бригадар
ут/ог телефон конференци
щӗтка коммуна ■ телеграмма
фгрма разв^дка октябронок
трактор линейка интернационал
сумка жнейка постановлани

32 §. Янӑракан хупӑ сасӑсемпе янӑраман хупӑ
сасӑсем.

164-мӗш х ӑн ӑхт ару .  Ҫак сӑмахсене вулӑр. Паллӑ тунӑ 
хупӑ сасӑсем мӗнле илтённине асӑрхӑр.

ала пиччеж ака ҫӑк ӑр сарай автаи
алӑка ҫӗклеж ӑяа сахӑр вӑй шевле
я л амбар аван хӑя р аӗп шаз
хӗв ел итем йӗвек йерке чей йӗкеа

Л, м, н, р, й, в хупӑ сасӑсем кирек хӑҫан та 
янӑраса илтӗнеҫҫӗ, вӗсене ялан янӑракан хупӑ са- 
сӑсем теҫҫӗ.

165-мӗш х ӑ н ӑ х т а р у .  Ялан янӑракан хупӑ сасӑллӑ сӑмах- 
сем кёртсе, тӑватӑ предложени тӑвӑр.

Т ӗ с л ӗ х :  Эпир хӗлле йӗлтерпе тата конькипе 
ярӑнаттӑмӑрччӗ.

166-мӗш х ӑ н ӑ х т а р у .  Ҫакӑнта паллӑ тунӑ сӑмахсене 
кёртсе, кӑтартса панӑ евёрлӗ тёслӗхсем тупӑр.

Т ӗ с л ӗ х :  Звонок сасси. Звонок пулчӗ.

арбуз пахчи звонок сасси журнал листи ^
пас йӑлтӑркки свисток шӑхӑртни шурлӑх вырӑн
горн сасси чана чӗппи пирӗн делегат
карӑш йӑви пӑтавкка тӗпё текерлӗк кайӑк

167-мӗш х ӑ н ӑ х т а р у .  Хӑлхӑрсене ывӑҫ тупанӗсемпе хуп- 
лӑр, ж-ш, з-с, в-ф сасӑсене мӑшӑрӑн-мӑшӑрӑн каласа пырӑр. 
Хӑш сасӑсене каланӑ чухне хӑлхара янӑрани илтёнет? Хӑш 
сасӑсене каланӑ чухне янӑрав ҫук, шав анчах илтӗнет? Ҫакӑн 
пек сӑнавах б-п, г-к, д-т сасӑсемпе тӑвӑр.

Б, г, д, ж, з  сасӑсене каланӑ чухне сасӑ янӑ- 
рагь, вӗсене янӑракан хупӑ сасӑсем теҫҫӗ.

К, п, т, ф, ш, щ, х, ц, ч, с, ҫ сасӑсене каланӑ 
чухне сасӑ янӑрамасть, ҫавӑнпа вӗсене янӑраман 
хупӑ сасӑсем теҫҫӗ.
168-мӗш х ӑ н ӑ х т а р у .  Мӑшӑрлӑ янӑракан тата янӑраман 

хупӑ сасӑсен таблицине тетрадь ҫине ҫырса илӗр.

Янӑракан тата янӑраман хупӑ сасӑсен мӑшӑрёсем: I
Янӑракан хупӑ сасӑсем: б, г, д, ж, з. I
Янӑраман хупӑ сасӑсем: п, к, т, ш, с. \

169-мӗш х ӑ н ӑ х т а р у .  Ҫак предложенисене вуласа тухӑр. 
Ялан янӑракан хупӑ сасӑсене аялтан йӗр туртса паллӑ -гӑвӑр.

1..Ҫил чухне ҫил арманӗсем авӑраҫҫӗ. •
2. Ҫураки апрель уйӑхӗн вӗҫӗнче пуҫланать, май 

уйӑхӗнче пӗтет,



3. Хӗлле йӗлтӗрпе ярӑнма аван.
4. Иртсе пырать сивӗ хӗл, ҫывхарать ҫуркунне.
5. Хура вӑрман хумханать.

Хура лаша хартлатать.
— Хура лаша, ан хартлат, 

хурамаран ма хӑран?
170-мӗш х ӑ н ӑ х т а р у .  Ҫак предложенисенчи янӑракан хупӑ 

сасӑллӑ сӑмахсене ҫырса илёр. Янӑракан хупӑ сасӑсене аялтан 
йӗр туртса паллӑ тӑвӑр.

1. Звонок сасси янӑрать. 2. Гудок сасси илтӗнет.
3. Эпир клуба кино курма кайрӑмӑр. 4. Урампа кол- 
хозан грузовикӗ иртсе кайрӗ. 5. Пирӗн журналта пӗ- 
чӗк калавсем пичетленеҫҫӗ. 6. Большевиксен партийӗн 
вунсаккӑрмӗш съездӗнче Сталин юлташ доклад тунӑ.

171-мӗш х ӑ н ӑ х т а р у .  Ҫак предложенисене вуласа тухӑр, 
унтан ҫырса илӗр. Янӑракан хупӑ сасӑсене аялтан йӗр туртса 
паллӑ тӑвӑр.

1. Пирӗн задача—колхозсене болыиевикла, колхоз- 
никсене пуян пурӑнакан тӑвасси. 2. Пирӗн бригада 
ӑмӑртура мала тухрӗ. 3. Лайӑх ӗҫлекен учительсем 
орден илнӗ. Вожатӑй пионерсене ҫёнӗ юрӑсем вӗ- 
рентрӗ.

33 §. Вӑрӑммӑн илтӗнекен хупӑ сасӑллӑ сӑмахсене
ҫырасси.

172-мӗш х ӑ н ӑ х т а р у .  Ҫак статьяна ҫырса илӗр. Икё сас- 
паллипе ҫырнӑ вӑрӑм хупӑ сасӑллӑ сӑмахсене аялтан йӗр турт- 
са паллӑ тӑвӑр.

Пирӗн ҫемье.
Пирӗн ҫемьере пилӗк ҫын: атте, анне, пичче, аппа 

тата зпӗ. Эпӗ чи кӗҫӗнни, иккӗмӗш класра вӗренетӗп. 
Аппа пиллӗкмӗш класра вӗренет. Пичче ҫиччӗмӗш клас- 
ра вёренет. Кӑҫал вӑл ҫичӗ ҫул вӗренмелли шкултан 
вӗренсе тухать. Анне колхоз бригадирӗнче ӗҫлет. 
Атте—тракторист.

Сӑмахра сасӑ вӑрӑммӑн илтӗнсен, икӗ саспалли 
ҫыраҫҫӗ. Сӑмахран: пёрре, вуннӑ, аванни, анне, 
валли, сарри.

173-мӗш х ӑ н ӑ х т а р у .  Вӑрӑммӑн илтёнекен хупӑ сасӑллӑ 
сӑмахсене тупӑр, унтан вӗсене ҫырӑр.

174-мӗш х ӑ н ӑ х т а р у .  Вӑрӑммӑн илтёнекен сасӑсене тӗрӗс 
ҫырма хӑнӑхмашкӑн ҫак предложенисене ҫырса илёр.

1. Утӑ пурте пӗр мар: симӗсси, вӗтти, ҫемҫи—ла- 
йӑхрах; сарӑхни, хытти—начар.

2. Колхозра тӗрлӗ тӗслӗ лашасем: кӑвакки, ҫӳренни, 
турри—пур тӗсли те пур.

3. Сасӑллӑ кино курма нумай ҫын пынӑ: ватти-вӗт- 
ти мӗнӗпех пуҫтарӑннӑ.

175-мӗш х ӑ н ӑ х т а р у .  а) Ҫакӑнти сӑмахсене, тёслёхсенче 
кӑтартнӑ пек, и умёнчи хупӑ саспаллине иккӗлетсе ҫырӑр.

тӑлӑ—тӑлли тылӑ—тылли пӑтӑ—пӑтти
вутӑ—... ҫӗҫӗ—... сӗлӗ—...
пӗкӗ—... усӑ—... алӑ—...
сӑвӑ—... сасӑ—... пулӑ—...
тилӗ—... тӗрӗ—... тулӑ—...

ӑ) Малалли сӑмахсенче и умёнчи хупӑ саспаллине иккё- 
летсе ҫырӑр.

ӑшӑ—ӑшши тӑрӑ—тӑрои
хӳтӗ—... шӗвӗ—...

ҫутӑ—... 
хытӑ—... 
тутӑ—...

Ҫак сӑмахсенче и умӗнчи хупӑ сас-

уҫа—.. 
ҫӗнӗ — 
кивӗ—

ват а—ватти  
чӗрӗ—... 
шурӑ—... 
сарӑ—... 
сивӗ—...

176-мӗш х ӑн ӑхт ару .  
паллисене иккёлетсе ҫырӑр
пысӑк — пысӑкки л а й ӑ х —л а й ӑ х х и  шӗвер— шӗвӗрри
пӗчӗк—... ансӑр—... тӑвӑр—...
сахал— ҫӑмӑл—... хастар —...
тулӑх—... йывӑр—... маттур—... •



177-мӗш х ӑ н ӑ х т а р у .  Ҫак сӑвва ҫырса илӗр. Саспаллисе- 
не иккёлетсе ҫырнӑ сӑмахсене аялтан йёр туртса паллӑ тӑвӑр.

Поезд.
Рельссем янӑраҫҫӗ, 
рельссем чӑнкӑртатаҫҫӗ.
Поезд ҫил пек ыткӑнать.
Поезд малаллах васкать.
Станцине ак ҫывхаратпӑр, 
станцие ҫитсе тӑратпӑр.
Анӑр, камӑн анмалла, 
пирӗн инҫе каймалла.

Янӑраҫҫӗ, чупаҫҫӗ, васкаҫҫӗ йышши сӑмахсенче 
икӗ ҫ ҫыраҫҫӗ, малалла, килелле йышши сӑмах- 
сенче икӗ л  ҫыраҫҫӗ.

178-мӗш х ӑ н ӑ х т а р у .  Ҫак предложенисене ҫырса илӗр. 
Точкӑсем вырӑнне япала мӗн тунине кӑтартакан сӑмаха ну- 
майлӑ хисепре ҫырӑр.

1. Ача вулать. Ачасем вулаҫҫӗ.
2. Самолёт вӗҫет. Самолётсем...
3. Тимӗрҫӗ шаккать. Тимӗрҫӗсем...
4. Рабочи ӗҫлет. Рабочисем...
5. Танк шӑвать. Танксем...

' 6. Ҫамрӑк вӗренет. Ҫамрӑксем...
7. Ялав вӗлкӗшет. Ялавсем...
8. Йывӑҫ ӳсет. Йывӑҫсем...
9. Ҫӗмел ларать. Ҫӗмелсем...

10. Ӗҫ ӑнать. Ӗҫсем...
179-мӗш х ӑ н ӑ х т а р у .  Сӑмахсене ҫырса илӗр. Точкӑсехя 

вырӑнне кирлё сӑмахсене ҫырӑр.
Мала—малалла. Каӑма—каймалла.
Яла—... Вулама—...
Хулана—..̂  Ҫырма—...
Вӑрмана— .. Выляма—...

Пахчана —... Савӑнма—...
Киле—килелле. . Килме — килмелле.
Пӳрте—... Ҫитме—...
Ҫӳле— ... Еҫлеме—...
Кӳрше— ... Вӗренме—...
Тӗпеле—... . Пӗлме—...

180-мӗш х ӑ н ӑ х т а р у .  Ҫак статьяна ҫырса илӗр. Хупӑ сас- 
паллине иккёлетсе ҫырнӑ сӑмахсене аялтан йӗр туртса паллӑ 
тӑвӑр.

К о л х о з . лаш и.
Пирӗн колхозӑн ӑратлӑ лашасем нумай. Вӗсенчен 

чи пахи —Самолёт ятлӑ ӑйӑр. Вӑл ҫинҫе хырӑмлӑ, вӑрӑм 
та тӳрӗ ураллӑ, ҫӑра ҫилхеллӗ, тикӗс каснӑ хӳреллӗ, 
илемлӗ мӑйлӑ. Чупас пулсан, ӑна ҫитекен лаша ҫук, 
ҫиллӗн-тӑвӑллӑн чупать. Ҫавӑнпа ячӗ те унӑн—Самолёт-

181-мӗш х ӑ н ӑ х т а р у .  Сулахай енчи сӑмахсене мӗнле ҫыр- 
нине асӑрхӑр. Сылтӑм енчи сӑмахсене мӗнле ҫырнӑ?

пуҫ—пуҫлӑ алӑ—алӑллӑ
куҫ—куҫлӑ ура—ура ллӑ
мӑй—м т л ӑ  хӑлха—хӑлха ллӑ
ҫӗлӗк —ҫӗлӗкуге чӗлхе—чӗлхелле
кӗрӗк —кӗрӗкуге йӗрке—йӗрк ̂ лле
тӗрек—тӗрек лӗ  кёленче—кӗленч ̂ ллӗ
шанчӑк—шанчӑклй ҫырма—ҫырмаллӑ

Хупӑ сасӑпа пӗтекен сӑмахсем хыҫҫӑн лӑ, лӗ 
сыпӑксене ҫыраҫҫӗ; уҫӑ сасӑпа пӗтекен сӑмахсем 
хыҫҫӑн ллӑ, ллӗ  сыпӑксене ҫыраҫҫӗ.

182-мӗш х ӑ н ӑ х т а р у .  Сӑмахсене ҫырса илӗр. Точкӑсем  
вырӑнне кирлӗ сӑмахсене ҫырӑр.

м ай— м айлӑ  арча— арчаллӑ
шут—... калча—...
вӑрман—... шалча—...

ҫаран—... ҫу—...
курӑк—... ҫыру—...
пӗлӗт — пӗлет лӗ кӗяеке— кӗнекеллӗ
чӗнтӗр—... шерепе—...
кӗпер—... кӗвӗ—...
эмел—... ӗне—...
кӗтес—... кӗпе—...

183-мӗш х ӑ н ӑ х т а р у .  Ҫак статьяна ҫырса илёр. Хупӑ сас- 
паллине иккёлетсе ҫырнӑ сӑмахсене аялтан йӗр туртса паллӑ 
тӑвӑр.

Ача чухнехи.
Эпӗ печӗк чухне ҫырмаран тӑм илсе килеттӗм те

пӳрт тӑваттӑм. Пӳрт ӑшне кӑмакине тӑваттӑм, пукане-
сем туса лартаттӑм. Йӗри-тавра хӳме ҫавӑраттӑм. Ах, 
хам хӗпӗртеттӗм-ҫке вара!

Килет т ӗм, тӑваттӑм, лартатт ӑм, хӗпӗр- 
теттӗм йышши сӑмахсенче икӗ т ҫырмалла.

184-мӗш х ӑ н ӑ х т а р у .  Каяттӑм, килеттём йышши 
сӑмахсене хӑвӑр тупса ҫырӑр. Вӗсенче икё т ҫырмаллине 
астӑвӑр.

185-мӗш х ӑ н ӑ х т а р у .  Сулахай енчи сӑмахсемпе пӗрле яё 
сыпӑка мӗнле ҫырнине тата сылтӑм енчи сӑмахсемпе пёрле 
мёнле ҫырнине асӑрхӑр:

лайӑх—лайӑхч^ ырӑ—ырӑч^е
хавас —хавасчӗ ӑста— ӑстач^е
сӑвӑҫ -  сӑвӑҫче а в а н -а в а н ччӗ
пырать — пыратче маттур—маттур^ч^
ҫӗвӗҫ — ҫӗвӗҫч<? ҫӑмӑл—ҫӑмӑлччг
ҫирӗп—ҫирӗпче кӗске -  кӗск еччӗ
тикӗс—тикӗсчӗ ҫавӑ - ҫавӑччӗ
симӗс— симӗсчб'' самай— сшаиччӗ

Ҫӳлерех илсе кӑтартнӑ сӑмахсенче сӑмах нӗ сы- 
пӑкпа пӗтет пулсан, хупӑ сасӑ хыҫҫӑн пӗр ч ҫыр- 
малла, уҫӑ сасӑпа ялан янӑракан р, л ,  м, н , й, в 
хупӑ сасӑсем хыҫҫӑн икӗ ч ҫырмалла.

186-мӗш х ӑ н ӑ х т а р у .  Ҫак предложенисене ҫырса илӗр. 
Точкӑсем вырӑнне чё, яяӗ лартса пырӑр.

Т ӗ с л ӗ х :  Пирӗн кӗтӳре пӗр вӑкӑр пурччӗ.
Пирӗн кӗтӳре пӗр вӑкӑр пур...
Вӑл пит усал.,., никама та ирттермест..., мӗн кура- 

кана тӗкет...
Эпир унтан пит хӑраттӑмӑр..., ӑна курсанах тарат- 

тӑмӑр...

34 §. Б, г, д, ж, з, о, ф , ц, щ  саспаллисене
ҫырасси.

187-мӗш х ӑ н ӑ х т а р у .  Вырӑс чӗлхинчен кёнё сӑмахсенче 
6-п, д-т, г-к, ж-ш, з-с, в-ф сасӑсем мӗнле илтённине тан- 
лаштарса пӑхӑр.

автобус ударник журнал замазка
пус утмӑл шурлӑх сас
бригадир грузовик завод калав
кӗтмел пустав совет шкаф

188-мӗш х ӑ н ӑ х т а р у .  Ҫак статьяна ҫырса илӗр. Б, г, д, 
ж, з саспаллиллё сӑмахсене аялтан йӗр туртса паллӑ тӑвӑр.

Ударниксем хӗрсе ӗҫлеҫҫӗ. Бригадӑсем пӗр-пӗринпе 
ӑмӑртаҫҫӗ. Жирнов бригади Захаров бригадипе ӑмӑр- 
тать. Колхозниксем тырра комбайнпа та жнейкӑсемпе 
те выраҫҫӗ. Хирти ӗҫе часрах пӗтерме васкаҫҫӗ.

189-мӗш х ӑ н ӑ х т а р у .  Сулахай енчи сӑмахсенчи паллӑ 
тунӑ саспаллисене мӗнле каланине сылтӑм енчи сӑмахсенче 
паллӑ тунӑ саспаллисене мёнле каланипе танлаштарӑр. Хӑш

сӑмахсенче ҫав сасӑсем янӑрамасӑр илтёнеҫҫӗ? Хӑш сӑмахсен- 
че янӑраса илтӗнеҫҫӗ?

колхоз колхозӑн  плуг плугӑн
совхоз совхозӑ« гараж гаражсн
заво(? заводая клуб клу<5ӑн

Вырӑс чӗлхинчен кӗнӗ сӑмахсенче сӑмах вӗҫӗн- 
че янӑракан хупӑ сасӑсем янӑрамасӑр илтӗнеҫҫӗ, 
анчах ҫырасса янӑракан саспалли ҫырмзлла.

190-мӗш х ӑ н ӑ х т а р у .  Калава ҫырса илӗр. Б, г, д, ж, з, 
о, ф, ц, щ саспаллиллӗ сӑмахсене аялтан йӗр туртса паллӑ 
тӑвӑр.

А броси м ов  пионер.
Абросимов пионерӑн ялӗ станцирен инҫе мар. Пӗрре 

Абросимов шкула кайнӑ чухне чугун ҫул рельҫи татӑлса 
кайнине курнӑ. Ҫав вӑхӑтра ытла аякрах мар пассажир- 
ски поезд пынӑ пулнӑ. Абросимов нумай шухӑшласа 
тӑман. Мӑйӗнчи хӗрлӗ галстукне салтса илнӗ те патак 
ҫине ҫыхнӑ. Унтан ҫак хӗрлӗ галстукран тунӑ ялавпа 
вӑл поезда сигнал панӑ.

Поезд чарӑннӑ. Поезд ҫинчен рабочисем аннӑ та 
чугун ҫула юсанӑ.

191-мӗш х ӑ н ӑ х т а р у .  Ҫын ячӗсене, хушамачёсене, хула 
ячӗсене, ҫӗршыв ячӗсене ҫакӑн пек ҫырма вӗренӗр.

Андрей Жданов Ленинград Испани
Михаил Громов Г орький Абиссини
Валерий Чкалов Воронеж Турци
Алексей Стаханов Куйбышев Англи
Евдокия Виноградова Одесса Франци
Мария Демченко Днепр Швейцари
Владимир Коккинаки Дон Швеци
Михаил Водопьянов Днестр Норвеги
Эрнст Тельман Енисей Югослави

Салтыков-Шедрин 
Георгий Димитров 
Вячеслав Молотов 
Михаил Кутузов 
Александр Суворов

Обь
Г олланди
Афганистан
Африка

Дани 
Г реци 
Америка 
Инди 
ИранАвстрали

Б, г, д, ж, з, о, ф, ц, щ саспаллисене вырӑс 
чӗлхинчен кӗнӗ сӑмахсенче ҫыраҫҫӗ.

192-мӗш х ӑ н ӑ х т а р у .  Ҫак сӑмахсене тӗрбс ҫырма вӗ 
ренӗр:

аэроплан люцерна радио
болыпевик марка революци
бригада машина республика
бригадир милиционер рожок
вожатӑй мотор союз
горн пассажир ҫоциализм
гудок почта - организаци
грамматика правительство общество
директор приговор телеграмма
дирижабль пристань цифра
договор протокол щётка
завод программа этаж
конституци пьеса этажерка
коммунизм рабочи ярмарка

35 §. Предложени ҫинчен аса илни.

Самолӗт вӗҫет.
Ача нилте кӗнеке вуяать.

Предложенири сӑмахсем пёр-пӗр шухӑша пёлтер 
мешкӗн пӗр-пӗринпе килӗшӳллӗ ҫыхӑнса тӑраҫҫӗ 
•ҫыхӑнусене ыйтусем тӑрӑх кӑтартса пама пулать.

1. Самолёт (мен тӑвать?) вӗҫет.
Вӗҫет {мӗн!) самолёт.

2. Ача килте кӗнеке вулать.

Вӑл

75



Ача (мӗн тӑвать?) вулать.
Вулать {калО) ача.
Вулать (мӗн! ) кӗнеке.
Вулать (ӑҫта?) килте.

193-мӗш х ӑ н ӑ х т а р у .  Ыйтусем вырӑнне сӑмахсем лартса, 
иредложенисем тӑвӑр.

Колхозниксем [ӑҫтаТ) ӗҫлеҫҫӗ. Жнейкӑпа (мӗн. 
тӑваҫҫӗ?). (Камсем?) кӗлте ҫыхаҫҫӗ. Кӗлтене (мӗнпе!) 
турттараҫҫӗ.

К и р л ӗ  с ӑ м а х с е м :  хирте, колхозницӑсем , вы- 
раҫҫг, урапапа.

Пӗр-пёринпе килӗшӳллӗ ҫыхӑнса тӑмашкӑн хӑш- | 
I пӗр сӑмахсем улшӑнаҫҫӗ.

194'Мӗш хӑ н ӑ х т а р у .  Аялта кӑтартнӑ сӑмахсенчен пред- 
ложенисем тӑвӑр. Сӑмах вбҫёсене предложенире кирлё пек 
улӑштарӑр. Паллӑ тунӑ сӑмахсене ан улӑштарӑр.

1. Чӗрӗл, хура, вӑрман. 5. Колхозниксем, ҫураки,
2. Тӑри, илтӗнет, юрӑ. тухнӑ.
3. Кил, ырӑ, ҫуркунне, 6. Хир, ӗҫ, вӗрет.
4. Хӗвел, тӗнче, савать. 7. Бригадӑсем, ӑмӑрт, ӗҫ-

леҫҫӗ.
36 §. Подлежащи.

Х а л ӑ х  хирте ӗҫлет.
Хӗвел савать тӗнчене.

Пирвайхи предложенире кам ҫинчен каланӑ?
Иккӗмӗш предложенире мӗн ҫинчен каланӑ?
Ёҫлет—кам? Саватъ—мӗн?

Предложенире кам е мӗн ҫинчен каланине пӗл- 
; терекен сӑмаха подлежащи теҫҫӗ.

Х алӑх , хӗвел  сӑмахсем—подлежащисем.
Подлежащин ыйтӑвӗсем: кам? (халӑх)  е мӗн?

(хӗвел).

195-мӗш х ӑ н ӑ х т а р у .  Ҫак предложенисенче кашнинчеж: 
подлежащине кӑтартса нарӑр.

1. Тӑри юрлать. 2. Шӑнкӑрав шӑнкӑртатать. 3. Чӑх. 
кӑтиклет. 4. Пакша хӑвӑл ӑшӗнче ларать. 5. Упа хӑк 
йӗннинче ҫывӑрать. 6. Выльӑхсем ӑшӑ витесенче тӑ- 
раҫҫӗ. 7. Кушак хӑйӗн ҫурисемпе вылять. 8. Ачасем; 
вӑрмана кӑмпана кайрӗҫ. 9. Атте хуларан таврӑнчӗ..
10. Анне колхоз пахчине ӗҫлеме кайрӗ.

196-мӗш х ӑ н ӑ х т а р у .  Ҫак предложенисене ҫырса илӗр^ 
Точкӑсем вырӑнне подлежащисем тупса ҫырӑр.

Тусем ҫинчен... юхать. Вӑрманта... юрлаҫҫӗ. Кол- 
хозра... пуҫланчӗ. Хирте... канмасӑр ӗҫлет. Пахчара..^ 
чечеке лараҫҫӗ.

К и р л ӗ  с ӑ м а х с е м ;  кайӑксем, шыв, халӑх , у л -  
муҫҫисем, ҫураки...

197-мӗш х ӑ н ӑ х т а р у .  Хавӑр тёллӗн предложенисем тӑвӑр,„ 
подлежащисем аялта панӑ сӑмахсем пулччӑр. Щ

Юр, ҫил, хёвел. Колхозник, рабочи, пионер. Само- 
лёт, поезд, автомобиль. Калча, шыв, ҫумӑр.

Т ӗ с л ӗ х :  Автомобиль вӗҫтерсе килет.

37 §. Сказуемӑй.

С тена  хаҫачӗ.
Ачасем класра стена хаҫачӗ кӑлараҫҫӗ. Палюк ха-  

ҫата кӗртме ҫырса панӑ статьясене вулать. Верук хут 
хатӗрлет. Кӗтерук картинӑсем ӳкерет. Петя ҫырать- 
Лява статьясене ҫыпӑҫтарать.

Картина айӗнче миҫе предложени?
Пӗрремӗш предложенире камсем ҫинчен каланӑ?
Иккёмӗш предложенире кам ҫинчен каланӑ?
Виҫҫӗмӗшёнче кам ҫинчен каланӑ?

Верук мӗн тӑвать? Петя мӗн тӑвать? Палюк мӗн тӑвать? 
Кётерук мӗн тӑвать? Лява мён тӑвать?

Предложенире подлежащи мӗн тунине кӑтарта- 
кан сӑмаха сказуемӑй теҫҫӗ.

Вулать, хатӗрлет, ҫырать, ҫыпӑҫтарать,
| калараҫҫӗ  сӑмахсем—сказуемӑйсем.

Предложенире сказуемӑй подлежащипе ҫыхӑнса 1 
! тӑрать. Сказуемӑя мӗн тӑвать? мӗн тӑваҫҫё?
! ыйтусем тӑрӑх тупмалла.

Подлежащипе сказуемӑй — предложенин тӗп 
! членӗсем.

198-мӗш х ӑ н ӑ х т а р у .  Кашни предложенире сказуемӑя 
кӑтартса парӑр.

Платник пӳрт пурать. Ҫӗвӗҫ тумтир ҫӗлет. Тимӗрҫӗ 
плуг юсать. Вӗренекен кӗнеке вулать. Сӑвӑҫӑ сӑвӑ 
ҫырать.

199-мӗш х ӑ н ӑ х т а р у .  Ҫакӑнта панӑ сказуемайсем ҫумне 
подлежащисем тупса, предложенисем тӑвӑр.

Янӑрать, авӑрать, авӑтать, кӗрлеҫҫӗ, ҫиҫет, вӗрет, 
вӗҫтерет.

К и р л ӗ  с ӑ м а х с е м :  арм ан , тракторсем, ҫил, 
юрӑ, ҫиҫӗм, аслат и , ҫил-т ӑм ан.

200-мӗш х ӑ н ӑ х т а р у .  Ҫак предложенисене ҫырса илӗр. 
Точкӑсем вырӑнне сказуемййсене ҫырӑр.

1. Ӗнер эпӗ хулана .... 2. Эпир юлташпа кино ....
3. Хуларан эпӗ поездпа ... . 4. Пирӗн пичче заводра ....
5. Эпӗ пичче патне ҫыру ... . 6. Пиччерен паян ҫыру .... 
7. Атте пухӑва ... . 8. Ыран колхоза трактористсем ....
9. Бригадӑсем ӑмӑртса ... . 10. Пӗрремӗш бригада паян 
хире ... .

К и р л ӗ  с ӑ м а х с е м :  куртӑмӑр, ӗҫлет, килнӗ,
килеҫҫё, т ухрӗ, кайрӑм, таврӑнтӑм, ҫыртӑм, кайрӗ, 
ӗҫлеҫҫӗ.

201-мӗш х ӑ н ӑ х т а р у .  Предложенисем тупса калӑр. Аялта 
ланӑ сӑмахсем еказуемӑйсем пулччӑр.

Выляҫҫё, чупать, вуланӑ, чӗвӗлтетеҫҫё, ҫулаҫҫӗ, 
выраҫҫӗ, ҫыраҫҫӗ, авӑртаҫҫӗ, пӑхаҫҫӗ, тӗртет, арлать, 
ҫӑвать, ӳтет, пиҫет, шавлать, вӗҫет.

Т ӗ с л ӗ х :  Анне пир тӗртет.
202-мӗш х ӑ н ӑ х т а р у .  Ҫак предложенисене ҫырса илёр. 

Кашни предложенире подлежащипе сказуемӑя тупӑр. Подле- 
жащие пӗр йӗрпе, сказуемӑя икё йёрпе аялтан туртӑр.

Д еп у та тсе н е  суйлани.
*

Ирхине ултӑ сехетре суйлав пуҫланчӗ. Ҫынсем 
сасӑлама тытӑнчӗҫ. Ӗҫ ҫыннисем ҫӗршывӑн чи лайӑх 
ывӑлӗ-хӗрӗсемшӗн сасӑларӗҫ. Суйлав ҫӗрле вуникӗ 
сехетре пӗтрӗ.

Т е с л ӗ х :  Суйлав ҫӗрле вуникӗ сехетре пӗтрӗ.



203-мӗш х ӑ н ӑ х т а р у .  Ҫакӑнта панӑ кашни япала ҫинчен 
вӑл мӗн тунине каласа парӑр.

Лӗпӗш вӗҫет. Сӗтел .... Калча .... Курӑк .... 
Шапа .... Вӑрӑмтуна .... Сысна .... Вӗлтӗрен .... 
Ш урӑмпуҫ... .

К и р л ӗ  с ӑ м а х с е м :  ларать, ӳсет, яӑйлатать, 
пӗҫертет, еигерет, сикет, нӑриклетет, килет.

204-мӗш х ӑ н ӑ х т а р у .  Ҫак предложенисенче точкӑсем 
вырӑнне сказуемӑйсем лартса пёчӗк калав тӑвӑр.

Часовой постра.... Ал- 
лине вӑл винтовка.... Часо- 
вой унталла-кунталла тин- 
керсе.... Вӑл тӑшман раз- 
ведчикӗсене.... Часовой 
начальнике.... Пирӗн сал- 
таксем тӑшмансене тыт- 
кӑна....

К:и р л ӗ  с ӑ м а х с е м :  
тытнӑ, тӑнӑ, пӑхат ь,
курать, чӗнет, илеҫҫӗ.

38 §. Предложенин кӗҫӗн членӗсем.

Х ӗвелт ухӑҫ херелет.
Т ӗт т ӗм  вӑрман чӗрёлет.
К олхозниксем  и р е х  вӑрм ана  кайрӗҫ.

Предложенисене вуласа тухӑр.
Пӗрремӗш предложенире подлежащипе сказуемӑя кӑтар- 

тӑр. Иккӗмӗш предложенире, виҫҫӗмӗшёнче подлежащипе 
сказуемӑя кӑтартӑр.

Иккӗмӗшпе виҫҫӗмӗш предложенисенче подлежащипе ска- 
зуемӑйсӑр пуҫне тата мӗнле сӑмахсем пур?

Вӗсен ыйтӑвӗсем мӗнле?

205-мӗш х ӑ н ӑ х т а р у .  Кашни картинка ҫннчен пёрер. 
предложени тупса ҫырӑр.

Предложенире подлежащипе сказуемӑйсӑр пуҫ- 
не урӑх сӑмахсем те пулаҫҫӗ. Вӗсем е подлежа- 
щие, е сказуемӑя ӑнлантарса параҫҫӗ.

Предложенире подлежащие е сказуемӑя ӑнлан- 
тарса паракан сӑмахсене кӗҫӗн членсем теҫҫӗ. 

Тӗттӗм, ирех, вӑрмана—кӗҫӗн членсем.
206-мӗш х ӑ н ӑ х т а р у .  Статьяна вуласа тухӑр. Кашни 

предложенире подлежащипе сказуемӑя тата кӗҫён членсене 
кӑтартса парӑр.

М айӑн  п ӗррем ӗш  кунӗ аякри ҫурҫӗрте .
Хӗвел кунран кун ҫӳлерех хӑпарать. Ҫӗрсем кӗске- 

леҫҫӗ. Пӗр тӑтӑшах кун уяр. Хаяр сивӗсем ҫаплах 
тӑраҫҫӗ-ха.

Акӑ май праҫникӗ те ҫитрӗ. Йӗри-тавра юр выртать. 
Пысӑккисемпе пӗрле ачасем те митинга тухрӗҫ. Пурте 
хавассӑн илемлӗ юрӑсем юрлаҫҫӗ.

Митинг пӗтрӗ. Вӗренекенсем шкула радио итлеме 
кайрӗҫ.

207-мӗш хӑн ӑхт ару .  Ҫак предложенисене ҫырса илӗр. 
Кёҫён членсене аялтан туртса тухӑр.

Ҫурхи хӗвел хӗртсе пӑхать. Ешӗл курӑк шӑтса тухрӗ. 
Сарӑ, шурӑ, хӗрлӗ чечексем тухрӗҫ. Симӗс улӑх чӗ- 
рӗлчӗ. Пӗчӗк ачасем урамра выляҫҫӗ. Шыв хӗрринче

пулӑҫӑсем вӑлтапа лараҫҫӗ. Вӑрмансенче, садсенче 
кайӑксем юрлаҫҫӗ. Выльӑхсем хирте симӗс курӑк ҫисе 
ҫӳреҫҫӗ.

208-мӗш х ӑн ӑхт ару .  Ҫак предложенисене кӗҫбн членсем 
тупса хушӑр.

Пароход пырать. Ҫил вӗрет. Хумсем хӑпараҫҫӗ. Ҫил 
лӑпланчӗ. Ҫынсем хӗпӗртерӗҫ. Пристань курӑнчӗ. Паро- 
ход кӑшкӑртрӗ. Пароход чарӑнчӗ. Ҫынсем анчӗҫ.

Т ӗ с л ӗ х :  Пароход пырать. А т ӑл  тӑрӑх парохоӑ 
пырать.

39 §. Вӗреннине аса илсе ҫирӗплетмелли ӗҫсем.
209-мӗш хӑн ӑхт ару.  Ҫак статьяна вуласа тухӑр. Кашнк 

предложенире кам е мӗн ҫинчен каланине кӑтартса парӑр.

Хирте.
Таҫта ҫитиех сарӑлса выртать аслӑ хир. Аҫта пӑхг 

унта тырӑ хумханса ларать. Ыраш пулса ҫитет. Тулӑсем 
те саралаҫҫӗ. Хуратул шап-шур чечекре ларать.

Ыраш хушшинче ҫулпа пыракан ҫынсем кӑшт анчах 
курӑнаҫҫӗ. Колхозниксем тырӑ ӑнса пулнишӗн хӗпӗр- 
теҫҫӗ.

210-мӗш х ӑ н ӑ х т а р у .  Калава ҫырса илӗр; япалана пӗлте- 
рекен сӑмахсене аялтан йӗр туртӑр.

Утӑ ҫинчи каҫ.
Сарӑ хӗвел сӑртсем хыҫне пытанчӗ. Кӑнтӑрлахи. 

вӗри сывлӑш сулхӑнланчӗ. Каҫ пулчӗ. Вӑрман пӗр 
вӑхӑтлӑха шӑпланчӗ. Акӑ ҫывӑхри катара карӑш карт- 
латрӗ. Атӑл леш енче кулнӑ, калаҫнӑ сасӑсем ил- 
тӗнчӗҫ.

Йӑваш ҫил вӗрет. Кӑвак тӳпере вӗтӗ ҫӑлтӑрсем куҫ 
хӗсмелле выляҫҫӗ. Вӗтлӗхри хӳшӗсем умӗнче вут 
ҫунать. Вут тавра ҫынсем лараҫҫӗ. Ҫынсем вӑрманти 
шӑпчӑк сассине итлеҫҫӗ.

В ӑрманта аташ ни.
Картинкӑна пӑхса тухӑр.
Унта камсене ӳкерсе кӑтартнӑ? (Ачасене ят парӑр.) 
Аҫта тата хӑҫан пулнӑ ку?
Ачасем халё мӗн тӑваҫҫб?
Ачасем киле каймаллн ҫула мёнле тупнӑ?

211-мӗш х ӑ н ӑ х т а р у .  Картинкӑпа ыйтусем тӑрӑх „Эпир 
вӑрманта аташса ҫӳрени“ ятлӑ калав туса каласа парӑр.

212-мӗш х ӑ н ӑ х т а р у .  Аялта панӑ сӑмахсенчен вӑрманта' 
ӳсекен япалана пблтерекен сӑмахсене анчах ҫырса илӗр.

Чӑрӑш, хыр, кавӑрҫ, ыраш, хӑва, йӗлме, тулӑ, пӑрҫа, 
утмӑлтурат, кӑмпа, юман, шӗшкӗ, хурама, сӗлӗ, хура- 
тул, ясмӑк, палан, пилеш, вӗрене, ҫӗрулми, урпа, шур 
ҫырли.

Ҫак сӑмахсем хушшинче мӗнле уйрӑмлӑх пур: чӑ- 
рӑш— чӑрӑшлӑх, хӑ ва—хӑвалӑх, ҫӑка — ҫӑкалӑх.

213-мӗш х ӑ н ӑ х т а р у .  Ӗҫёсем тӑрӑх япалисене пӗлёр: 
ҫутатать, йӑлтӑртатать, ҫунать, шӑнкӑртатать, ханкӑрта- 
тать, хӑлтӑртатать, кӑранклатать, янӑрать, какалать, 
шӑтӑртатать, вӗтӗртетет, чӗпӗтет, шӑвать.

214-мӗш хӑнӑхтару. Мӗн тӑвать? ыйту лартса, ҫак 
зяпаласем мӗн тунине калӑр:

Мулкач. Кайӑк. Лаша. Ӗне. Йытӑ. Чӑх.
215-мӗш хӑнӑхтару. Ҫакӑнта кӑтартнӑ япаласенчен ҫӗвӗҫе 

ляӗн кирлине ҫырса илӗр.

Кӗрепле, йӗп, ҫава, хачӑ, ҫӗҫӗ, сенӗк, ҫип, ҫӗвӗ 
машини, кӗреҫе, плуг, пӳрнеске, пурӑ, лом, пуртӑ.

216-мӗш хӑнӑхтару. Ҫак сӑвва вуласа тухӑр. Сӑвӑран 
япала паллине пёлтерекен сӑмахсене япалана пӗлтерекен сӑ- 
адахсемпе пёрле ҫырса илёр.

Сивӗ кунсем иртрӗҫ, ӑшӑ кунсем ҫитрӗҫ, 
ҫитрӗ эпир кӗтнӗ ырӑ ҫуркунне.
Хура кураксем те, шӑнкӑрчсем те килчӗҫ, 
чӗвӗлти чӗкеҫ шӑратрӗ юррине.
Сӗм вӑрман вӑранчӗ, симӗс тум тумланчӗ.
Ырӑ шӑршӑ сарчӗҫ тӗрлӗ чечексем.
Анлӑ, ешӗл улӑх чаплӑн капӑрланчё, 
улӑхра янраҫҫӗ савӑк сасӑсем.

217-мӗш хӑнӑхтару. Тӗслёхе пӑхса, хире-хирёҫле паллӑ- 
с е м  тупса ҫырӑр.

Ҫутӑ— тӗксӗм.

Шурӑ —... Ҫивӗч—... Тарӑн—... Хытӑ—...
Сивӗ — ... Инҫе—... Пысӑк—... Вӑрӑм—...
Канлӗ—... Майлӑ—... Ҫамрӑк... Ҫӳлӗ—...
Тӑрӑ—... Тутлӑ—... Тӗплӗ—... Вӑйлӑ—...

218-мӗш хӑнӑхтару. Сӑвва ҫырса илёр. Паллӑ тунӑ сӑ- 
гмахсем япала ятне е япала паллине, е япала мӗн тунине пӗл- 
"тернине кӑтартса парӑр.

Укӑлча хыҫӗнчи ҫутӑ кӳлӗ 
тутлӑ тӗлӗк курса тӗлӗрет.
Тӳпери ҫӑлтӑрсем илӗртӳллӗн



йӑр та яр кусса анчӗҫ ҫӗре.
Ерипен ҫутӑлать шурӑмпуҫӗ,
Чӳхенет кӳлӗри тӑрӑ шыв.
Ӗҫлӗ ир пуҫланать. Сывлӑш уҫӑ.
Чыс, салам сана, аслӑ ҫӗршыв!

219-мӗш хӑн ӑхт ару .  Ҫырса илӗр, сиктерсе хӑварнӑ сӑмах- 
сене кӗртсе ҫырӑр. Ҫав сӑмахсем мӗне пӗлтернине ӑнлантарса 
парӑр.

Пирӗн ялтан аякра мар ... вӑрман пур. Вӑрманта 
... йывӑҫсем ӳсеҫҫӗ. Кунта ... хурӑнсем, ... юмансем, 
... хырсем ӳсеҫҫӗ. Вӑрманта ... кашкӑрсем, ... упасем те 
тӗл пулкалаҫҫӗ.

К и р л ӗ  с ӑ м а х с е м :  тӗрлё, ватӑ, шурӑ, пысӑк, 
ҫӑмламас, сӑрӑ, яштака.

220-мӗш х ӑ н ӑ х т а р у .  Малтан ыйтуллӑ предложенисене, 
унтан кӑшкӑруллӑ предложенисене ҫырса илӗр.

Ешер, ман хӗвеллӗ ҫӗршывӑм, ялан!
Юрла, шӑпчӑк, уҫҫӑн ҫӗршыв садӗнче!
Кам халь чӗрипе, чунӗпе те пуян,— 
шӑпчӑк пек юрла эс савӑнӑҫ ҫинчен!
Хӗвел, эсӗ пӗлни чӑн-чӑн закона?
Хӗвел, эсӗ курни чӑн-чӑн закона,
Ҫутӑрах санран та сталинла закон,
Ашӑрах санран та телейлӗ закон.

221-мӗш хӑн ӑхт ару .  Сӑвва вуласа тухӑр. Ыйтуллӑ пред- 
ложенисене кӑтартса парӑр.

Кам вӑл?

Кам пире, шкула пырсассӑн, Кам пире тӗрӗс ҫырмашкӑн,
тӗрлӗ ӑса вӗрентет? вуламашкӑн вӗрентет?
Кам пире ялан хавассӑн Эпир лайӑх вӗреннишён
кӑмӑлпа кӗтсе илет? камӑн чунӗ хӗпӗртет?

222-мӗш х ӑ н ӑ х т а р у .  Статьяна ҫырса илӗр. Кашни пред- 
ложенире подлежащипе сказуемӑя тупӑр. Подлежащине пӗр 
йӗрпе, сказуемӑя икӗ йӗрпе аялтан туртӑр.

Ҫуркунне.

Ҫуркунне ҫанталӑк ӑшӑ тӑрать. Тӑп-тӑрӑ пӗлӗтре 
ҫутӑ хӗвел йӑлтӑртатать. Йывӑҫсем сип-сймӗс лараҫҫӗ. 
Улмуҫҫисем чечеке ларнӑ. Чечексем ҫинче пыл хурчё- 
сем сӗрлеҫҫӗ. Вӑрманта кайӑксем илемлӗ юррисене 
шӑрантараҫҫӗ. Хирте кӗрхи калчасем ешереҫҫӗ. Ҫураки 
пӗтнӗ. Колхозниксем пахчасенче. ӗҫлеҫҫӗ. Ачасем, 
шкултан таврӑнсан, ашшӗ-амӑшӗсене пулӑшаҫҫӗ.

223-мӗш х ӑн ӑхт ару .  Предложенисене ҫырса илӗр. Хытӑ 
сӑмахсене пӗр йӗрпе, ҫемҫе сӑмахсене икӗ йӗрпе аялтан тур- 
тӑр. Хутӑш сӑмахсене йӗр туртмасӑр хӑварӑр.

Юхтарса ҫумӑр ҫӑвать. Аслати авӑтать. Ҫиҫӗм ҫи- 
ҫет. Ванюк хӑраса ӳкрӗ. Вӑл пӳртрен чупса тухрӗ те
амӑшне чӗнме пуҫларӗ.

Тӗттӗм. Нимӗн те курӑнмасть. Аслатийӗ тата хӑру-
шӑрах авӑтать.

Сасартӑк Ванк?к тинкерсе итлеме тытӑнчӗ: ун ури 
ҫумӗнчех такам йынӑшни нлтӗнет. Вӑл аллисене тӑсрӗ 
те йӗпенсе пӗтнӗ анчӑк ҫурине хыпашласа тупрӗ. Ва- 
нюкӑн хӑрани иртсе кайрӗ, вӑл килне утрё.

224-мӗш х ӑ н ӑ х т а р у .  Сӑвва ҫырса илӗр. Ҫемҫе хупӑ сасӑ- 
сем хыҫҫӑн ь наллӑ лартнӑ еӑмахсене пӗр йӗрпе, ҫемҫе хупӑ 
сасӑсем хыҫҫӑн ь паллӑ лартман сӑмахсене икӗ йӗрпе аялтан 
туртӑр.

Ҫуллахи  ир.

Хӗвел тухать, улӑхать, Выльӑх-чӗрлӗх кӗтӳре
вӑрман урлӑ кармашать. ҫӳрет хирте, ирёкре.
Хирти калча ешерет, Шалча тавра явӑнса,
йӑваш ҫилпе хумханать. хӑмла ӳсет хӳтӗре.
Ьб



Пахчасенче, садсенче 
мӑкӑнь ҫеҫки ҫурӑлать,
Ача-пӑча урамра 
вӑйӑ вылять, савӑнать.

225-мӗш х ӑ н ӑ х т а р у .  Ҫакӑнти сӑмахсене тӗслӗхсенче кӑ- 
тартнӑ пек улӑштарса ҫырӑр.

атӑ, аттӑн атта йӳҫӗ— йӳҫҫи
пулӑ ... уҫӑ — ...
пӑтӑ ... сӑрӑ — ...
шӑмӑ ... сарӑ — ...
сӑнӑ ... тутӑ — ...
тӗрӗ ... ӑшӑ — ...
ҫӗрӗ . . ҫӗнӗ — ...
тӗвӗ шӗвӗ— ...

226-мӗш х ӑ н ӑ х т а р у .  Ҫакӑнти сӑмахсене тӗслӗхсенче 
кӑтартнӑ пек улӑштарса ҫырӑр.

шала — ш алалла  
улӑха — 
шыва — 
ҫырмана - -  ... 
вӑрмана— ...

х  ире — харелле  
а н к а р т и н е  — ... 

к и л е  —  

ҫ ӗ р е  —

Ҫ ӳ л е  —

227-мӗш х ӑ н ӑ х т а р у .  Ҫакӑнти сӑмахсене, ҫ, ч хыҫҫӑи 
сиктерсе хӑварнӑ ы е и саспаллисене кӗртсе, ҫырса илӗр. 
Астӑвӑр: хытӑ сӑмахра ҫ, ч саспаллисем хыҫҫӑн ы  ҫыраҫҫӗ, 
ҫемҫе сӑмахра и ҫыраҫҫӗ.

ҫ .. ракан ҫ ■. тмӗл ч .. . кӗ
Ҫ .. руҫӑ Ҫ • . рӗм ч .. . лай
Ҫ .. вӑх Ҫ • . хӑну ч .. кмек
Ҫ .. рӗп ҫ •. рӑнтӑм Ҫ •• вӗт
ҫ ..- мелли ч . . сларӑмӑр Ҫ •■ хӑ
Ҫ .. рансем ч . . пер Ҫ ҫӗм

228-мӗш х ӑ н ӑ х т а р у .  Ҫак статьяна ҫырса илӗр. Янӑракай 
хупӑ саспаллиллӗ сӑмахсене аялтан йӗр туртса паллӑ тӑвӑр.

Дж амбул  Д ж а б ае в .
Джамбул Казахстан халӑх юрӑҫи пулнӑ. Ҫитмӗл 

ҫичӗ ҫул хушши юрланӑ Джамбул хӑйне ҫуратса ӳстернӗ 
халӑх ячӗпе. Джамбул Тӑван ҫӗршыв ҫинчен, Совет 
Ҫарӗ ҫинчен, Сталин ҫинчен темӗн чухлӗ юрӑ хывнӑ. 
1936-мӗш ҫулта Совет правительстви Джамбула Еҫлӗх 
Хӗрлӗ Ялав орденӗ панӑ. 1938-мӗш ҫулта Ленин орде- 
нӗ парса наградӑланӑ. Джамбул 1945-мӗш ҫулта вилнӗ.

229- мӗш х ӑ н ӑ х т а р у .  Ҫырса илӗр.

230-мӗш х ӑ н ӑ х т а р у .  Сӑмахсене пӗр йӗркерен тепӗр йӗр- 
кене куҫарнӑ чухнехи пек сыпӑкӑн-сыпӑкӑн уйӑрса 'ҫырӑр.

Ш ӑ-пӑр-шӑ-пӑр ҫум-ӑр ҫу-са 
ҫӗр кӑкӑрне шӑварать. 
Йывӑҫ-курӑк хавасланса 
хӑвӑрт ӳсме тытӑнать.
Колхоз лартнӑ ҫамрӑк вӑрман 
лӑстӑртатса силленет.
Улӑх тӑрӑх ешӗл ҫаран 
чечексемпе витӗнет.

Нумай-нумай та урлӑ-пирлӗ 
ҫӳрерӗм эпӗ тӗнчере.
Хура вӑрманлӑ, аслӑ хирлё 
тӑван ҫӗршывӑмӑр хитре.

в

